
Assalamualaikum warahmatullahi wabarakatuh,
Salam Sejahtera dan Salam UiTM Dihatiku.

Sekalung penghargaan ditujukan kepada Timbalan Rektor (Penyelidikan dan
Jaringan Industri) bersama pasukan editorial yang sentiasa konsisten memastikan
kesinambungan penerbitan e-DINAMIK dari tahun ke tahun. Semoga majalah ini
terus menjadi sumber inspirasi, rujukan dan motivasi kepada seluruh warga UiTM
serta pembaca di luar sana.

Akhir kata, saya berharap e-DINAMIK 2025 ini akan terus menjadi medan ilmu yang
dinanti-nantikan setiap tahun. Semoga segala usaha ini diberkati dan memberi
manfaat buat semua.
Sekian, terima kasih.
 

PROFESOR MADYA DR. SAUNAH ZAINON
Menjalankan Fungsi Rektor
UiTM Cawangan Johor

Penerbitan e-DINAMIK bukan sahaja berfungsi sebagai medium dokumentasi hasil
penulisan ilmiah, kreatif dan penyelidikan, malah menjadi platform penting bagi
warga akademia untuk menyalurkan idea, pandangan, dan dapatan kajian dalam
pelbagai bidang. Edisi kali ini tampil lebih segar dengan isu-isu semasa yang
menyentuh pelbagai aspek global yang kian kompleks.

Saya percaya usaha ini mampu memperkukuh budaya penulisan akademik dalam
kalangan pensyarah serta menyemarakkan amalan perkongsian ilmu merentasi
sempadan disiplin. Melalui inisiatif ini juga, diharapkan lebih ramai pensyarah dan
penyelidik dapat melangkah ke tahap yang lebih tinggi dalam menghasilkan
penerbitan berimpak serta berindeks antarabangsa.

Segala puji bagi Allah SWT kerana dengan izin-Nya,
Majalah Digital Akademia UiTM Cawangan Johor, e-
DINAMIK Edisi 2025 dapat diterbitkan dengan jayanya.
Syabas dan tahniah diucapkan kepada seluruh sidang
editorial atas komitmen, ketekunan, dan dedikasi dalam
memastikan penerbitan ini terus menjadi wadah intelektual
yang bermakna.



Assalamualaikum warahmatullahi wabarakatuh dan Salam Sejahtera,

Lebih daripada sekadar sebuah majalah digital, e-DINAMIK merupakan cerminan
kecemerlangan akademik UiTM Cawangan Johor, selain membuka ruang yang lebih luas
untuk mengetengahkan pencapaian, keterlibatan komuniti, serta perkembangan fakulti dan
jabatan di Kampus Segamat dan Kampus Pasir Gudang. Saya percaya usaha ini juga dapat
meningkatkan visibiliti universiti di persada negara mahupun antarabangsa.

Penerbitan ini tidak akan berjaya tanpa komitmen padu sidang editorial serta sumbangan para
penulis yang dengan ikhlas berkongsi masa, tenaga, dan ilmu demi menjayakan hasrat murni
ini. Saya amat berharap inisiatif sebegini dapat menyemarakkan lagi minat warga akademia
untuk terus berkarya serta menghasilkan penulisan bermutu tinggi yang memberi manfaat
kepada masyarakat.

Akhir kata, sekalung tahniah dan syabas kepada semua pihak yang terlibat dalam
menjayakan penerbitan e-DINAMIK Edisi 2025. Semoga usaha ini berterusan dan menjadi
sumber inspirasi kepada semua pembaca.
Sekian, terima kasih.

DR. FARIDAH NAJUNA MISMAN
Timbalan Rektor (Penyelidikan & Jaringan Industri)
UiTM Cawangan Johor

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan izin dan rahmat-Nya, penerbitan
Majalah Digital Akademia UiTM Cawangan Johor, e-DINAMIK
Edisi 2025 dapat direalisasikan.

Saya ingin merakamkan penghargaan yang tidak terhingga
kepada Yang Berusaha Prof. Madya Dr. Saunah Zainon, Rektor
UiTM Cawangan Johor, atas sokongan dan dorongan yang
berterusan dalam memperkasakan budaya penulisan serta
penerbitan akademik di UiTM Cawangan Johor. Sesungguhnya,
e-DINAMIK telah menjadi wahana penting untuk menyalurkan
idea, mengasah bakat serta mendokumentasikan pelbagai
karya, kreatif, laporan aktiviti dan isu semasa yang berkaitan  

 bentuk penulisan merangkumi
dengan warga akademia.

PENAUNG
Profesor Madya Dr. Saunah Zainon

PENASIHAT
Dr. Faridah Najuna Misman

PENYELARAS
Dr. Nur Fatihah Shaari

Dr. Noor Hidayah Ab Aziz

KETUA EDITOR 
Aidarohani Samsudin

PENOLONG KETUA EDITOR 
Dr. Fatin Farazh Ya’acob

EDITOR AKADEMI PENGAJIAN BAHASA 
Zuraidah Sumery 

Farhana Idris 
Siti Aishah Taib

EDITOR AKADEMI PENGAJIAN ISLAM KONTEMPORARI 
Munirah Zakaria 

Mohamad Zaki Razaly 
Dr.  Muhammad Fahmi Md Ramzan

EDITOR JABATAN UNDANG-UNDANG 
Norintan Wahab 

Zuramaznum Sainan

EDITOR FAKULTI PENGURUSAN DAN PERNIAGAAN 
Ainol Mardhiyah Rahmat 
Che' Khalilah Mahmood 
Dr. Nur Fatihah Shaari 
Dr. Suhana Mohamed 

Ferri Nasrul 
Mohamad Azwan Md Isa 

Muharratul Sharifah Shaik Alaudeen
Norfariza Mohd Ali

Rosmah Abd Ghani @ Ismail 
Ruziah A. Latif 

Siti Noorhaslina Abd Halim 
Siti Nordiyana binti Ishak 

Zaibedah Zaharum

EDITOR FAKULTI PERAKAUNAN 
Ahmad Marzuki Amiruddin Othman 

Juyati Mohd Amin 
Nuruu Ain Fauzi 
Nursia Yuhanis

EDITOR FAKULTI SAINS GUNAAN 
Dr. Saiful Najmee Mohamad

EDITOR FAKULTI PENGURUSAN MAKLUMAT
Azura Abdul Jamil @ Kamarudzzaman  

Rohayu Ahmad 
Siti Hasma Hajar Mat Zin

EDITOR FAKULTI SAINS KOMPUTER DAN MATEMATIK
Haslenda Yusop 

Dr. Nur Syamilah Arifin 
Dr. Wan Munirah Wan Mohamad 

Noraisyah Abdl Aziz 

EDITOR FAKULTI KEJURUTERAAN 
Azyan Zafyrah Mohd Zahid 

Dr. Wan Nur Fazlina Abdol Jani 
Noorashiekin Khalid

 Mazni Mat Zin 
Nurrul Amilin binti Zainal Abidin 

Nurulnatisya binti Ahmad 
Ts. Dr. Siti Aminah Nordin 

Ts. Muhammad Imran Ismail

REKABENTUK DAN GRAFIK
Shahrul Amir Bin Shaheran

Mohamad Hanif Bin Awaludin

BIL PERKARA MUKA SURAT

PERUTUSAN REKTOR

PERUTUSAN TIMBALAN REKTOR PJI

SIDANG REDAKSI

AKADEMI PENGAJIAN ISLAM KONTEMPORARI

AKADEMI PENGAJIAN BAHASA

FAKULTI PERAKAUNAN

FAKULTI SAINS GUNAAN

FAKULTI PENGURUSAN DAN PERNIAGAAN

        JABATAN EKONOMI

        JABATAN KEWANGAN

        JABATAN PENGURUSAN DAN PEMASARAN

JABATAN UNDANG-UNDANG

FAKULTI KEJURUTERAAN

         FAKULTI KEJURUTERAAN AWAM

         FAKULTI KEJURUTERAAN ELEKTRIK

         FAKULTI KEJURUTERAAN KIMIA

         FAKULTI KEJURUTERAAN MEKANIKAL

FAKULTI PENGURUSAN MAKLUMAT

FAKULTI SAINS KOMPUTER DAN MATEMATIK

KARYA PILIHAN

BENGKEL PEMANTAPAN PERSONALITI REMAJA 2025
Munirah Zakaria, Nurfarhana Mohd Daud, Syazwani Abdul Rahim

Menyedari isu kebejatan akhlak dalam kalangan remaja, satu program bersama

komuniti telah diadakan di Sekolah Menengah Kebangsaan (SMK) Tenang

Stesen, Segamat, Johor di bawah Dana Jaringan Komuniti, Bahagian

Penyelidikan, Jaringan Industri dan Alumni Universiti Teknologi MARA

Cawangan Johor. Program ini turut mendapat kerjasama pengetua sekolah

berkenaan; Haji Amir bin Sufari serta pihak kaunseling.

Objektif program ini ialah untuk mempraktikkan nilai etika dan akhlak dalam

hubungan interpersonal antara pelajar Sekolah Menengah Kebangsaan (SMK)

Tenang Stesen, Segamat di samping menerapkan kemahiran generik bagi

membangunkan personaliti dan sahsiah remaja mengikut keperluan semasa.  

Siri 1 telah diadakan pada 19 Jun 2025 manakala Siri 2 dijadualkan berlangsung

pada 11 September 2025. Program ini melibatkan 28 orang pelajar Tingkatan

Tiga, Sekolah Menengah Kebangsaan Tenang Stesen  daripada etnik Melayu,

Cina dan India. Sambutan yang diberikan oleh pelajar amat menggalakkan

apabila mereka menyertai sesi ceramah dan Latihan Dalam Kumpulan (LDK)

dengan jayanya. 

Setinggi-tinggi kesyukuran kepada Allah dan sekalung penghargaan kami

rakamkan kepada YBrs. Prof. Madya Dr. Saunah Zainon, Dr. Faridah Najuna

Misman, Dr. Muhammad Majid, Dr. Noreen Noor Aziz serta pihak ICAN UiTM

Cawangan Johor atas sokongan dan peluang yang diberikan. Pihak kami

berbesar hati menerima kesudian Encik Mohd Azim Sardan dan Encik Mohd

Hakimi Harman menyumbang ilmu dan kemahiran daripada UnitKepimpinan

Pelajar UiTM Cawangan Johor bagi menjayakan program ini.

Tidak lupa juga jutaan terima kasih kepada Dr. Nurul Badriyah Ali dan barisan

urusetia program yang terdiri daripada pensyarah-pensyarah ACIS UiTM Cawangan

Johor; Mohd Asyadi Redzuan, Dr. Aemy Aziz dan ramai lagi atas komitmen masa,

tenaga dan idea dalam usaha menjalin kersama dengan komuniti setempat. Tanpa

komitmen dan kerjasama semua, program ini tidak akan berjaya.  



CERAMAH HIJRAH MINDA: TENANGKAN JIWA, KUATKAN
MINDA

Nurfarhana Mohd Daud, Munirah Zakaria,  Muhammad Fahmi Md Ramzan

Islamic Society of United Teenagers (IN-SOFT), UiTM Cawangan Johor Kampus

Segamat telah menganjurkan Ceramah Hijrah Minda pada 27 Jun 2025 (Jumaat)

yang disiarkan secara langsung di YouTube. Program yang bertemakan

“Tenangkan Jiwa, Kuatkan Minda” ini bertujuan memberi pencerahan kepada

para mahasiswa tentang cara mengurus tekanan hidup, membina kekuatan

dalaman serta memperkukuh nilai dan akhlak dalam kehidupan seharian.

Penceramah jemputan, Dr. Muhammad Fahmi Bin Md Ramzan, Pensyarah

Kanan dari Akademi Pengajian Islam Kontemporari (ACIS), telah berkongsi ilmu

dan pengalaman berharga yang memberi suntikan motivasi kepada para pelajar.

Beliau menekankan kepentingan keseimbangan antara akademik, spiritual dan

emosi, terutamanya ketika melalui musim sibuk dengan tugasan serta

peperiksaan. Program ini mendapat sambutan yang baik daripada mahasiswa

dengan penyertaan melalui pendaftaran dalam talian. Selain ceramah, peserta

turut berpeluang menyertai kuiz interaktif dengan hadiah menarik serta

menerima E-Merit sebagai pengiktirafan penyertaan.

Kebelakangan ini, semakin ramai mahasiswa yang dilihat mengambil langkah

yang salah dalam menangani tekanan mental atau masalah burnout. Antara

tindakan yang membimbangkan termasuklah pengambilan bahan terlarang, serta

mencederakan diri sendiri sebagai jalan keluar sementara daripada tekanan

yang dihadapi. Fenomena ini jelas menunjukkan betapa pentingnya sokongan

psikososial, kesedaran dan pendidikan berkaitan pengurusan emosi dan

kesihatan mental yang lebih berkesan.

Melalui ceramah ini, para peserta telah didedahkan kepada pendekatan holistik dan

panduan praktikal dalam mengurus tekanan, membina daya tahan mental, serta

menerapkan nilai-nilai murni dalam kehidupan harian. Diharapkan program ini dapat

menjadi pemangkin perubahan positif dalam kalangan mahasiswa ke arah minda

yang sihat dan akhlak yang berkualiti tinggi.

 

Dengan penganjuran program seperti ini, diharapkan mahasiswa UiTM Cawangan

Johor Kampus Segamat dapat terus melangkah ke arah pembinaan sahsiah unggul

selaras dengan slogan Kelab In-Soft “Dalam kelembutan satu barisan, menuju

perubahan.”



IQA02 IC210 SMART WRITING: BENGKEL HANDS-ON AI
UNTUK AKREDITASI

Siti Noor Ain Aziz, Nurul Badriyah Ali, Syazwani Abd Rahim

Program IQA02 IC210 Smart Writing: Bengkel Hands-On AI untuk Akreditasi

telah dianjurkan oleh Akademi Pengajian Islam Kontemporari (ACIS) UiTM

Cawangan Johor pada 28 Ogos 2025 (Khamis) bertempat di Bilik Seminar

Bendahara, UiTM Cawangan Johor Kampus Segamat. Tujuan utama bengkel ini

adalah untuk memberi pendedahan kepada penulis IQA02 mengenai

penggunaan AI dalam penulisan laporan akreditasi, serta meningkatkan kualiti

penulisan yang menepati piawaian MQA.

Bengkel ini telah dijayakan oleh Penceramah jemputan, Puan Zarina Abu Bakar,

Koordinator Hal Ehwal Kurikulum, Pensyarah Kanan Fakulti Perakaunan UiTM

Cawangan Johor serta dihadiri seramai 12 orang pensyarah ACIS UiTM

Cawangan Johor yang merupakan ahli jawatankuasa penulisan IQA02 bagi

program IC210. Antara pengisian program ini adalah seperti berikut:

1.Taklimat Akreditasi Penuh Program Akademik – Para penulis diberi

penerangan tentang konsep dan keperluan akreditasi penuh program

akademik, termasuk kepentingan mematuhi piawaian kualiti yang ditetapkan

MQA.

2.Proses Akreditasi Penuh UiTM Cawangan Johor - Penceramah menerangkan

prosedur dan pengalaman UiTM Cawangan Johor dalam mengurus serta

melengkapkan proses akreditasi penuh, sekali gus membantu penulis

memahami tatacara sebenar.

3.Penulisan Dokumen IQA02 - Peserta didedahkan kepada kod amalan

akreditasi program (COPPA) untuk setiap area dalam laporan IQA02, bagi

memastikan penulisan lebih sistematik dan memenuhi keperluan penilaian. 

4. Sesi Soal Jawab Mengikut Area - Bagi memperkukuh kefahaman, diadakan sesi

soal jawab khusus mengikut setiap area akreditasi.

Bengkel ini memberikan nilai tambah kepada peserta dengan mendedahkan cara

AI digunakan bagi mempercepatkan proses penulisan, menjana idea, dan

menyeragamkan bahasa laporan. Namun, penekanan turut diberi bahawa

penulisan yang dijana perlu disemak dan ditambah baik agar menepati konteks

akademik serta piawaian MQA.

Program ini telah berjalan dengan lancar dan mencapai objektif yang dirancang.

Dengan pengisian yang komprehensif serta penglibatan aktif para pensyarah,

bengkel ini berjaya meningkatkan kefahaman peserta mengenai proses akreditasi

dan penulisan dokumen IQA02. Diharapkan penganjuran program seumpama ini

dapat diteruskan pada masa hadapan bagi memperkukuh budaya penulisan

akademik yang berkualiti dan telus di UiTM Cawangan Johor.

 



KOLOKIUM KOMUNIKASI ISLAM UiTM ZON SELATAN 2025 
Mahasin Saja@Mearaj, Mohd Asyadi Redzuan, Khadijah Amira Abdul

Rashid

22 Jun 2025 merupakan tarikh bersejarah apabila Kolokium Komunikasi Islam UiTM

Zon Selatan 2025 anjuran Akademi Pengajian Islam Kontemporari (ACIS) Universiti

Teknologi MARA (UiTM) Cawangan Johor Kampus Segamat, ACIS UiTM Cawangan

Melaka dan ACIS UiTM Cawangan Negeri Sembilan Kampus Rembau (Zon Selatan)

dengan kerjasama Akademi Pengajian Bahasa UiTM Cawangan Johor Kampus

Segamat telah berjaya dilaksanakan di Bangunan Karyawan UiTM Cawangan Johor

Kampus Segamat. 

Alhamdulillah sekalung penghargaan kepada YM Profesor Madya Dr. Raja Adzrin

Raja Ahmad Timbalan Rektor Hal Ehwal Akademik UiTM Cawangan Johor yang

telah merasmikan program tersebut. Setinggi-tinggi penghargaan juga kepada YBhg.

Profesor Dr. S. Salahudin Suyurno, Dekan Akademi Pengajian Islam Kontemporari

(ACIS) UiTM. Dalam ucapan, beliau telah menitipkan pesanan yang sangat

signifikan kepada para mahasiswa agar mengingati nama barisan pensyarah yang

telah mencurah bakti dan jasa kepada mereka. Tidak dilupakan setinggi tahniah dan

terima kasih kepada Dr. Nurul Badriyah Ali, Ketua Pusat Pengajian ACIS UiTM

Cawangan Johor, Dr. Noridah Sain, Ketua Pusat Pengajian APB UiTM Cawangan

Johor, Dr. Mohd Zaid Mustafar, Koordinator ACIS UiTM Cawangan Melaka, Encik

Mohamad Shafiei Ayub, Pensyarah Sumber CTU271, Islam dan Komunikasi dan

Ustazah Suhaila Shahril, Pensyarah UiTM kampus Rembau atas idea dan sokongan

bagi menjayakan program ini. 

Diucapkan jutaan terima kasih juga kepada para juri yang menilai kertas kerja dan

pembentang dalam kalangan pensyarah, pelajar dan seluruh jawatankuasa yang

telah menyumbang tenaga dan memeriahkan lagi program.

Kemuncak program, Pengerusi Majlis telah mengumumkan para pemenang

walaupun persaingan agak sengit. Pembentang terbaik disandang oleh Kumpulan

Daie Bil Hikmah, 5 pemenang dari UiTM Cawangan Negeri Sembilan dan masing-

masing 2 dari UiTM Cawangan Melaka dan UiTM Cawangan Johor. Bagi kategori

Kertas Kerja Terbaik pula, tempat pertama dimenangi oleh kumpulan dari UiTM

Cawangan Negeri Sembilan, tempat kedua UiTM Cawangan Johor dan tempat

ketiga UiTM Cawangan Negeri Sembilan. Manakala bagi Anugerah

Pembentangan Terbaik, tempat pertama dimenangi oleh kumpulan dari UiTM

Cawangan Johor, tempat kedua UiTM Cawangan Negeri Sembilan dan tempat

ketiga UiTM Cawangan Johor. Manakala Anugerah Kampus Terbaik disandang

oleh UiTM Cawangan Johor.

Mudah-mudahan program ini memberikan manfaat kepada semua, khasnya

mahasiswa untuk meningkatkan mutu pembelajaran di masa hadapan dan

melahirkan para pendakwah yang beretika.



SANTUNI MADANI: KULIAH MUSLIMAT @ KAMPUNG
SEPINANG

Nurul Badriyah Ali, Mahasin Saja @ Mearaj, Khadijah Amira  Abdul
Rashid

Pelancaran program Santuni Madani oleh YBhg. Prof. Datuk Ts. Dr. Shahrin bin

Sahib@Sahibuddin, FASc, Naib Canselor Universiti Teknologi MARA (UiTM)

dengan pemilihan kampung beliau, Kampung Sepinang, Segamat, Johor

sebagai komuniti untuk disantuni telah membuka lembaran baharu yang

membawa dunia akademik ke khidmat bakti komuniti. 

Beberapa program telah dirangka untuk menyemarakkan lagi aktiviti

sosioekonomi dengan bantuan khidmat nasihat daripada kepakaran pensyarah

UiTM Cawangan Johor. Projek-projek yang dijalankan merujuk kepada isu-isu

yang dihadapi oleh kampung tersebut antaranya isu pendidikan, kesihatan dan

pemerkasaan ekonomi dan fasiliti. Terdapat permintaan daripada jemaah wanita

Masjid Kampung Sepinang agar diadakan kelas agama khusus untuk kaum

hawa.

Oleh itu, Akademi Pengajian Islam Kontemporari, UiTM Cawangan Johor telah

diamanahkan untuk menjalankan 10 siri kuliah agama yang telah bermula sejak

18 Mei 2025 yang lalu. Program ini mendapat sambutan penduduk yang

menggalakkan dengan kehadiran 50 orang peserta. 

Program turut dihadiri oleh Ketua Kampung Sepinang, Encik Raslan bin Md

Shah dan Guru Besar Sekolah Kebangsaan Kampung Sepinang, Encik Faisal

Azizi bin Mohd Basir. Ketua wanita Kampung Sepinang, Puan Zainab Auda juga

memberi sokongan penuh kepada program kuliah agama tersebut dengan

mempromosikan dan menjemput semua penduduk wanita kampung berkenaan

untuk hadir. 

11



e-Dinamik
MAJALAH DIGITAL AKADEMIA UiTM CAWANGAN JOHOR

12

Siri pertama kuliah agama telah dimulakan dengan ceramah keibubapaan yang

disampaikan oleh Ketua Pusat Pengajian Akademi Pengajian Islam Kontemporari,

Dr. Nurul Badriyah binti Ali. 

Siri kedua pula telah dijalankan pada 27 Julai 2025 dengan tajuk Kenal & Sayang

Rasulullah SAW yang disampaikan oleh Ustaz Mohamad Zaki bin Razaly,

pensyarah ACIS UiTM Cawangan Johor. 

Ahli Jawatankuasa program terdiri daripada pensyarah-pensyarah UiTM, guru-guru

sekolah dan penduduk kampung. Penduduk kampung memberi maklum balas yang

baik dan berharap program bersama komuniti seperti ini dapat dijalankan pada

masa akan datang dengan lebih giat. 

Kuliah agama ini telah dirancang secara bulanan sehingga Mac 2026. Program ini

diharapkan mampu mengukuhkan kefahaman agama penduduk sekaligus

meningkatkan kualiti pendidikan mereka. Melalui usaha sama seperti ini, peranan

pemimpin akan lebih jelas dalam memperkasakan penduduk kampung daripada

pelbagai aspek, termasuklah pembangunan spiritual secara berterusan. 

Bil

 
Penerima

 
Kadar

 
Syarat - Syarat

 

 
1

 
Bapa

 
Asobah

 
1. Si mati tiada furu’ waris (anak dan ke bawah)
sama ada lelaki atau perempuan.
 

 
1/6

 
1. Si mati ada furu waris (anak L/P, cucu L/P
(iaitu anak kepada anak lelaki).
 

 
1/6 
dan Asobah

 
1. Jika bapa wujud bersama anak perempuan
atau cucu P (anak P kepada anak lelaki), dia
mendapat 1/6 melalui fardh.
 
     Jika terdapat baki setelah dibahagi kepada
waris melalui fardh, maka dia akan mengambil
hak melalui asobah.
 

 
2

 
Ibu 

 
1/3

 
1. Si mati tiada furu waris (anak L/P, cucu L/P
(anak kepada anak lelaki). 
2. Si mati tiada adik beradik (L/P), dua atau lebih,
kandung, sebapa atau seibu.

 
1/6

 
1. Si mati ada furu waris sama seperti bahagian
bapa.
2. Si mati mempunyai 2 orang atau lebih adik
beradik sama ada kandung, sebapa atau seibu.

 
1/3 baki
 

 
Kes Umariyatain (kes Saidina Umar). 

Isteri dapat 1/4, ibu 1/3 daripada baki dan bapa
dapat bakinya.  

3

 
Suami
 

 
1/2
 

 
1.Jika isteri tidak mempunyai anak (L/P) atau

anak (L/P) kepada anak lelaki (cucu). 

 
1/4 
 

 
1. Jika isteri mempunyai anak atau anak kepada
anak lelaki sama ada dari dia atau suami lain
(L/P).

 
4
 

 
Isteri atau
isteri-isteri

 
1/4

 
1. Jika si suami tidak mempunyai anak atau anak
kepada anak lelaki ((L/P) sama ada dari dia atau
isteri lain.

 
1/8

 
1. Jika si suami mempunyai anak atau anak
kepada anak lelaki (L/P).
 

 
5
 

 
Anak Lelaki

 
Asobah

 
1.  Anak lelaki mendapat asobah harta
peninggalan ibu atau bapanya
 

 
6
 

 
Anak
Perempuan 
 

 
Asobah 

 
1. Jika ada adik beradik lelaki bersama mereka.
Anak perempuan (seorang atau lebih) bersama
anak lelaki.
 

 
1/2 

 
1. Dia tunggal
2.Tiada adik beradik lelaki yang akan
menjadikannya   asobah.
 

 
2/3 

 
1.  Dua atau lebih anak perempuan. Dengan
syarat
2.  Tiada adik beradik lelaki yang menjadikan
mereka asobah
 

 
Asobah

 
1. Jika si mati tiada bapa.
2. Jika si mati tiada anak.
3. Jika si mati tiada cucu L (anak kepada anak
lelaki) 

FAKULTI
PERAKAUNAN



LAPORAN
AKTIVITI

JABATAN DAN
PENSYARAH



A DAY WITH MOMMA INDUSTRIES SDN BHD

Program A Day with Momma

Industries Sdn Bhd telah

berjaya dilaksanakan pada

18 Jun 2025 secara atas

talian. Program ini adalah

inisiatif daripada pensyarah

Fakulti Perakaunan yang

mengajar subjek Strategic

Management (MAF661) di

mana seramai 128 orang

pelajar semester enam (6)

Ijazah Sarjana Muda

Perakaunan, UiTM

Cawangan Johor telah

menghadiri program ini. 

Objektif utama program ini adalah untuk

memantapkan pengetahuan pelajar

mengenai subjek yang dipelajari di dalam

kelas dengan mendengar sendiri

perkongsian (real-life experience) daripada

pihak industri. Selain itu, program ini

bertujuan untuk memberi pendedahan

kepada pelajar berkaitan keadaan sebenar

dalam melaksanakan strategi perniagaan

yang berkesan. Penceramah jemputan bagi

program ini adalah Puan Durruz Azam,

usahawan muda berjaya, pemegang Ijazah

Sarjana Muda dalam bidang Tekonologi

Maklumat dan Komunikasi daripada

Universiti Teknologi Petronas dan

memperolehi Certified Lactation Counsellor

pada tahun 2016.  

Poster program

Bermula daripada seorang pekerja biasa, beliau berani

mengambil peluang dan risiko menceburi bidang perniagaan

dan menjual produk khusus kepada ibu-ibu mengandung. Pada

program tersebut, beliau telah berjaya menarik perhatian pelajar

tentang strategi perniagaan, cabaran dan cara mengambil

peluang untuk melaksanakan perniagaan. Ini boleh dilihat

melalui penglibatan aktif pelajar serta kekerapan soalan-soalan

yang dikemukan sepanjang program. Diharapkan program yang

dilaksanakan ini dapat memberi manfaat kepada semua pelajar

yang telah turut serta dan sekaligus menyumbang kepada

kemenjadian pelajar UiTM Cawangan Johor khususnya. 

Sesi bergambar bersama pelajar

BENGKEL BERSIRI AKNC 2025 UiTM CAWANGAN JOHOR

Penyediaan Laporan AKNC 2025 UiTM Cawangan Johor telah melalui

beberapa peringkat utama dokumentasi yang sistematik. Proses ini

dimulakan dengan penetapan bidang tumpuan Jaringan Alumni, Komuniti

dan Kesukarelawan, hasil perbincangan dalam Mesyuarat Kaji Semula

Pengurusan yang dipengerusikan oleh Ketua Unit Kualiti dan Akreditasi dan

dipersetujui oleh Pengurusan Kanan UiTMCJ sebagai fokus utama

pelaporan tahun ini.

Bagi memastikan kelancaran pelaksanaan, satu sesi taklimat bersama

Penyelaras AKNC dan KUKA UiTMCJ telah diadakan pada 20 Mac 2025 di

Aula Bestari. Taklimat ini merupakan pertemuan pertama bersama semua

penulis AKNC, di mana penerangan menyeluruh diberikan berhubung

bidang tumpuan yang telah ditetapkan. Penyelaras turut menyampaikan

jadual tentatif gerak kerja penulisan sebagai panduan pelaksanaan.

Sebagai langkah memudahkan pemantauan dan penyelarasan, shared

drive telah digunakan sebagai medium rasmi kemas kini dan penyimpanan

dokumen pelaporan AKNC

Penulisan AKNC terbahagi kepada tujuh kriteria iaitu, Kriteria 1 –

Kepimpinan, Kriteria 2 – Perancangan Strategik, Kriteria 3 – Tumpuan Kepada

Pelanggan, Kriteria 4 – Pengukuran, Analisa dan Pengurusan Pengetahuan,

Kriteria 5 – Tumpuan Kepada Sumber Manusia, Kriteria 6 – Tumpuan Kepada

Operasi dan Kriteria 7 – Hasil. Bagi tahun 2025, UiTMCJ telah memfokuskan

kepada tiga hasil utama iaitu, Hasil 1 – Hasil Pelaksanaan Strategi, Hasil 2 –

Hasil Dari Operasi, Hasil 3 – Hasil Dari Tumpuan Pelanggan.

Beberapa sesi perbincangan telah diadakan bagi memastikan penyediaan

laporan AKNC menepati kriteria dan rubrik yang telah ditetapkan. Bagi Kriteria

1 hingga 6, penulisan dinilai menggunakan elemen ADLI. Elemen pertama

adalah Approach (Perancangan), Kedua Deployment (Pelaksanaan), Ketiga

Learning (Pembelajaran) dan Keempat Integration (Intergrasi). Manakala bagi

Kriteria 7, penulisan dinilai menggunakan elemen LeTCI. Elemen pertama

adalah Level (Tahap), Kedua Trend (Tren), Ketiga Comparisan (Perbandingan)

dan Keempat Importance (Kepentingan).

144



BUDGET LIKE A PRO: THEORY MEETS REAL LIFE

Webinar Budget Like A Pro: Theory Meets Real Life telah diadakan pada 4 Julai 2025

(Jumaat) secara dalam talian oleh pensyarah Fakulti Perakaunan yang mengajar subjek

Cost & Management Accounting 1 (MAF201) Fakulti Perakaunan, UiTM Cawangan Johor

Kampus Segamat. Program ini menghimpunkan lebih daripada 67 peserta yang terdiri

daripada pelajar, dan para pensyarah dengan objektif utama untuk meningkatkan

kefahaman berkaitan pengurusan bajet dalam konteks teori dan aplikasi dunia sebe

Webinar ini menampilkan Mr. Bhavesh Chandra, General Manager Honda Malaysia

cawangan Melaka, sebagai penceramah jemputan. Dengan pengalaman luas beliau dalam

bidang pengurusan kewangan dan operasi, perkongsian ini memberi inspirasi dan

pendedahan berguna kepada peserta berhubung kaedah praktikal mengurus bajet dalam

sebuah organisasi multinasional. 

Sepanjang sesi, Mr. Bhavesh menekankan menekankan prinsip asas bajet, cabaran

pelaksanaannya dalam dunia sebenar, serta kepentingan kawalan kos dan analisis prestasi,

disokong dengan kajian kes Honda Melaka dan tips bajet peribadi. Program yang

berlangsung dengan jayanya ini berjaya menghubungkan teori kewangan dengan aplikasi

industri, sekaligus membuka ruang kerjasama akademik-korporat dan melahirkan graduan

yang lebih bersedia menghadapi cabaran kerjaya.

Rujukan

Sumber gambar keseluruhan artikel ini adalah daripada penulis sendiri. 

ELEVATING RESEARCH AND SUSTAINABILITY: UiTM JOHOR
AT ICTMS 2025

The International Conference on Technology, Management and Sustainability

(ICTMS 2025), organised by the Accounting Research Institute (ARI), Universiti

Teknologi MARA, was held from 18–20 June 2025 in Kota Kinabalu, Sabah. The

conference served as a global platform that brought together industry leaders,

academics, and policymakers to explore the intersection of technology,

management, and sustainability. With a strong emphasis on sustainable practices,

the discussions highlighted how advanced technology and effective management

strategies can enhance competitiveness, economic well-being, and environmental

stewardship.

Five lecturers from the Faculty of Accountancy, UiTM Johor, namely Nurul Dr. Azlin

Azmi, Norhidayah Abdullah, Fazrul Hanim Abd Sata, Dr. Noor Hidayah Ab Aziz and

Nursyuhada Mohd Taib participated in the ICTMS 2025. Their research papers

focused on ESG and sustainability, taxation, financial reporting, and fraud

prevention. The conference provided valuable opportunities for knowledge

exchange, professional networking, and potential collaborations in sustainable

development. 

The opening ceremony featured a welcome address by Prof. Dr. Zuraidah Mohd

Sanusi, Director of ARI, followed by officiation from Tan Sri Dato’ Sri Haji Azam bin

Baki, Chief Commissioner of the Malaysian Anti-Corruption Commission and

Adjunct Professor at ARI UiTM. Inspiring keynote addresses were delivered by

renowned scholars, including Prof. Emeritus Dr. Normah Omar on “Gaps in Digital

Technology and Digital Regulation: Implication on SDG Implementation in ASEAN”,

alongside other distinguished speakers from Malaysia, Bulgaria, Indonesia, and

Turkiye. 

Parallel sessions, conducted both physically and virtually, allowed researchers including

UiTM Johor representatives to share impactful findings. Altogether, a total of 77 papers

were presented during the parallel session. On 19 June 2025 (Closing ceremony), UiTM

Johor participants were recognized through the Best Paper Award for Nurul Azlin Azmi

and the Best Presenter Award for Noor Hidayah Ab Aziz. Overall, UiTM Johor’s active

involvement in ICTMS 2025 not only advanced research visibility and academic growth

but also aligned with the mission of promoting research excellence and supporting global

sustainability.

GLOBAL LEARNING WEBINAR: CLIMATE-RELATED FINANCIAL
DISCLOSURE

The Faculty of Accountancy, UiTM Johor Branch, organized Global Learning Webinar for

Financial Statement Analysis (FAR670) course on 4 July 2025 via Google Meet. This

initiative was aligned with the aspirations of Education 5.0, UiTM, which emphasizes

flexible learning without limitation of time, space, and mode of delivery. The session

featured Dr. Yunice Karina Tumewang from Universitas Islam Indonesia, Yogyakarta,

who delivered a lecture on “Climate-Related Financial Disclosure.

Through this session, students from Bachelor of Accountancy (JAC220) part 7 gained

international exposure to global factors influencing financial reporting, particularly how

climate-related risks and environmental challenges affect corporate disclosure practices.

One of Dr. Yunice’s key insights was strong financial performance does not necessarily

reflect a company’s sustainability performance. She highlighted cases where companies,

despite reporting high profits, engaged in exploitation of labour, environmental

degradation and poor governance. These practices were carried out deliberately to

reduce operating costs and artificially boost profitability. Such examples emphasize that

corporate success should not be assessed solely based on financial reports but must

also take into account adherence to environmental, social, and governance (ESG)

principles.

This program instilled students with critical awareness that profitability without ethical

and responsible practices is unsustainable. By engaging with international expert, UiTM

Johor continues to strengthen its role in nurturing globally minded graduates and also

support the university’s commitment to enhancing academic quality, flexible learning,

and global collaboration. 

INOVASI MODEL KOMUNITI OKU RAIH ANUGERAH
ANTARABANGSA DI PIID 2023 & TEMPAT PERTAMA INOVASI

PENYELIDIKAN METIC 2024 

Pada 18 Mei 2023, hasil inovasi Model Pusat Inkubator Keusahawanan Spa dan Sauna

(PIKSS) UiTM Johor telah mencatat sejarah tersendiri apabila menerima pengiktirafan

berprestij di peringkat antarabangsa. Model tersebut yang dikenali sebagai “Social

Entrepreneurship Resilience Capabilities Model for Person with Disabilities

(PWD)_Campus Based Cosmetology (CaBCOS)” telah berjaya meraih Anugerah

Khas MASMED serta Anugerah Emas dalam pertandingan Penang International,

Innovation and Design (PIID) 2023.

Pengiktirafan yang diterima amat

bermakna kerana ia bukan sahaja

mengiktiraf usaha inovatif PIKSS, malah

menghargai usaha berterusan  dalam

membangunkan model keusahawanan

sosial yang berfokus kepada golongan

Orang Kurang Upaya (OKU). Melalui

pendekatan CaBCOS, model ini memberi

tumpuan khusus kepada pembangunan

daya tahan peserta, peningkatan

kemahiran teknikal, serta keupayaan

ekonomi komuniti OKU dalam melalui

latihan kosmetologi berasaskan kampus.

Kesinambungan itu, 2024 Tempat pertama Anugerah Projek Komuniti

(Penyelidikan/Inovasi) Bagi Projek Cosmetology Specialist Training For Disability

and b40 Teenagers (CosMOS 2.0)

CosMOS 2.0 memberi tumpuan kepada

golongan OKU dan remaja B40, dengan

menyediakan latihan kemahiran dalam bidang

kosmetologi berteraskan modul penyelidikan

inovatif.

Melalui pelaksanaan program ini, para peserta

OKU bukan sahaja memperoleh kemahiran

teknikal dalam bidang kecantikan, tetapi turut  

diberi bimbingan menyeluruh untuk

meningkatkan daya saing, keyakinan diri, serta  

peluang menjana pendapatan melalui bidang

keusahawanan kecantikan. Kemenangan ini

memperlihatkan bagaimana hasil penyelidikan

akademik dapat diterjemahkan dalam bentuk

model pembangunan sosial yang praktikal dan

inklusif buat masyarakat. Ia turut mengukuhkan

peranan UiTM Johor sebagai peneraju dalam

menghubungkan penyelidikan dengan

komuniti, selaras dengan agenda universiti

untuk melahirkan projek lestari, inovatif dan

berimpak tinggi kepada pembangunan sosial

dan ekonomi.

KUNJUNGAN HORMAT PSYAP & CO PLT (FIRMA AUDIT)

Latihan industri merupakan salah satu kursus yang ditawarkan kepada pelajar tahun akhir

Ijazah Sarjana Muda Perakaunan (Kepujian) di Fakulti Perakaunan Universiti Teknologi Mara

Cawangan Johor (UiTMCJ). Kursus ini ditawarkan kepada pelajar bagi mendedahkan pelajar

kepada situasi kerja perakaunan yang sebenar di luar universiti dan pada yang sama, pelajar

juga dapat mengaplikasikan konsep dan teori perakaunan yang dipelajari semasa kuliah. 

 

Pada 18 Disember 2024, pihak Fakulti Perakaunan UiTMCJ telah menerima kunjungan hormat

dari firma audit PSYAP & CO PLT bagi membincangkan hal ehwal pelajar tahun akhir Fakulti

Perakaunan sama ada yang sedang menjalani latihan industri atau yang akan menjalani latihan

industri di masa hadapan. Selain daripada itu, ia juga menyediakan platform interaksi secara

nyata dan lebih dekat di antara pihak PSYAP & CO PLT dan pihak universiti dan seterusnya

membina jalinan industri di antara universiti dengan pihak industri terutamanya Fakulti

Perakaunan UiTMCJ dengan PSYAP & CO PLT.

 

Program kunjungan hormat dari pihak PSYAP & CO PLT telah diwakili oleh Dato’ Yap Pian

Seen, Robson Sooi Tak Khuan, Muhammad Asyraf Bin Zakaria dan Mohd Izad Farhan Bin Mohd

Kheir. Manakala wakil pihak universiti telah diketuai oleh Timbalan Rektor Hal Ehwal Akademik,

Yang Mulia Prof. Madya Dr Raja Adzrin Raja Ahmad dan disertai juga 81 pelajar semester 6

Fakulti Perakaunan UiTMCJ. Program kunjungan hormat ini telah berlangsung dengan jayanya.

LAPORAN PRE-OWNED BOOK SALES PERSIDA

Persatuan Siswa Siswi Diploma Perakaunan (PERSiDA) UiTM Cawangan Johor

Kampus Segamat Sesi 2024/2025 telah menganjurkan program Pre-Owned Book Sales

pada 12 April sehingga 13 April 2025 di Bilik I105, Level 1 Blok Ilmuwan (Bilik

PERSiDA). 

Program ini bertujuan untuk memudahkan pelajar mendapatkan buku rujukan terpakai

yang bersesuaian dengan kursus mereka pada harga yang lebih berpatutan. Program

ini dimulakan dengan penyerahan buku terpakai oleh para penjual di Bilik PERSiDA, di

mana ahli PERSIDA akan membantu menyusun dan mengkategorikan buku-buku

tersebut mengikut jenis. 

Setiap buku akan dilabel dengan nama penjual, nombor telefon dan harga untuk

memudahkan urusan jual beli. Segala proses penyerahan buku dilakukan pada tarikh

11 April 2025 bagi melancarkan program pada hari berikutnya. Pada 12 dan 13 April

2025, sesi jualan diadakan bermula jam 12.00 tengahari hingga 6.00 petang. Ahli

PERSiDA bergilir menjaga buku yang dijual, manakala pelajar yang berminat membeli

buku perlu mengimbas kod QR untuk pembayaran serta mengisi rekod pembelian yang

disediakan bagi memudahkan urusan transaksi dilaksanakan kepada penjual buku. 

Program ini telah berjaya memberi peluang kepada mahasiswa Fakulti Perakaunan

untuk mendapatkan buku rujukan yang sesuai dengan kursus mereka pada harga yang

jauh lebih berpatutan. Selain aspek jual beli, program ini juga Berjaya menjadi platform

interaksi santai antara pelajar dan komuniti kampus melalui minat bersama terhadap

bahan bacaan. 

MAJLIS ANUGERAH KECEMERLANGAN AKADEMIK (MAKA) x
EID-ITION FAKULTI PERAKAUNAN

Persatuan Siswa Siswi Diploma Perakaunan (PERSiDA) dengan kerjasama

Bachelor of Accountancy Student Association (BACCSA) UiTM Cawangan Johor

Kampus Segamat Sesi 2024/2025 telah menganjurkan Majlis Anugerah

Kecemerlangan Akademik (MAKA) X Eid-ition Fakulti Perakaunan pada 26 April

2025 di Dewan Sri Peria (DSP). Tujuan program ini diadakan adalah untuk

meraikan kejayaan pelajar Diploma Perakaunan dan Ijazah Sarjana Muda

Perakaunan (Kepujian) yang berjaya memperolehi keputusan cemerlang di dalam

Peperiksaan Akhir Semester sesi 20244 .

Selain itu, program ini bertujuan untuk mengeratkan ukhuwah di antara barisan

Pensyarah Fakulti Perakaunan bersama mahasiswa Fakulti Perakaunan. Dalam

pada itu, program ini telah melahirkan mahasiswa yang bersosial dan bergiat aktif

di dalam aktiviti yang dianjurkan oleh universiti. Program ini dimulakan dengan

ketibaan para pelajar dan VIP di Dewan Sri Peria seawal jam 7.30 malam, diikuti

dengan nyanyian lagu rasmi, bacaan doa dan ucapan perasmian oleh Timbalan

Rektor Hal Ehwal Akademik UiTM Cawangan Johor, Prof. Madya Dr. Raja Adzrin

binti Raja Ahmad. Seterusnya, program diteruskan dengan penyampaian anugerah

bagi pelajar cemerlang Diploma (AC110), pelajar cemerlang Ijazah (AC220), serta

penyampaian anugerah pelajar terbaik setiap semester. Majlis juga diserikan

dengan tiga persembahan istimewa dan penyampaian anugerah pakaian terbaik,

sebelum ditutup dengan sesi bergambar dan nyanyian lagu UiTM Di Hatiku 

Program ini telah berjaya memberi pengiktirafan kepada pelajar yang menunjukkan

kecemerlangan akademik, sekali gus membina motivasi dalam kalangan mahasiswa

untuk terus berusaha mencapai kejayaan. Selain itu, program ini juga berjaya

mewujudkan suasana harmoni dan hubungan yang erat antara pelajar dan pensyarah.

Penganjuran majlis yang tersusun dan penuh bermakna ini menjadi bukti bahawa

Fakulti Perakaunan komited dalam melahirkan pelajar cemerlang, berdaya saing dan

aktif dalam pembangunan sahsiah serta akademik.

MAJLIS SANJUNGAN BUDI LAMBAIAN KASIH 

Bergambar kenangan bersama Puan Norfizah Othman

Majlis Sanjungan Budi Lambaian Kasih anjuran Fakulti Perakaunan UiTM Cawangan

Johor telah dilaksanakan pada 9 Mei 2025 di De Laman Seputeh, Segamat. Majlis ini

merupakan majlis persaraan untuk menghargai pensyarah yang banyak berjasa

kepada Fakulti Perakaunan dan UiTM Cawangan Johor. Kehadiran pensyarah

bersara yang diraikan iaitu Puan Norfizah Othman ditemani suami tercinta, Encik

Zaharudin Othman merupakan detik yang penuh bermakna bagi keluarga besar

Fakulti Perakaunan. Majlis turut diserikan dengan kehadiran pensyarah-pensyarah

bersara sebelum ini iaitu Encik Mohamad Albar Bakar dan Puan Zakiah Baharin.

Puan Norfizah Othman telah berkhidmat

lebih dari 30 tahun di UiTM Cawangan

Johor. Pengetahuan dan pengalaman

beliau dalam bidang akademik dan

sukan amat luas, dan persaraan beliau

merupakan suatu kehilangan besar bagi

seluruh warga UiTM Cawangan Johor. 

Majlis ini telah berjaya dilaksanakan

dengan lancar  dan diharapkan ianya

dapat mencipta kenangan terindah bagi

pensyarah bersara serta meningkatkan

lagi keakraban dan ukhuwah di kalangan

pensyarah Fakulti Perakaunan.

Sesungguhnya, keceriaan dan sifat

keibuan beliau pasti menjadi kerinduan

warga Fakulti Perakaunan.

Puan Norfizah Othman bersama Ketua
Pusat Pengajian Fakulti Perakaunan

MAJLIS SANJUNGAN BUDI LAMBAIAN KASIH 

MEMACU KECEMERLANGAN AKADEMIK

Fakulti Perakaunan UiTM Cawangan Johor dengan kerjasama Accounting Research

Institute (ARI) Johor Chapter telah menganjurkan Program Memacu Kecemerlangan

Akademik: Membina Kerjaya Profesor melalui Trek Penyelidikan dan Trek Pengajaran

pada 11 Jun 2025 bertempat di Aula Bestari, UiTM Johor. Program ini menjadi platform

perkongsian ilmu bagi membantu para pensyarah memahami strategi dan laluan kerjaya

akademik ke jawatan Profesor. Inisiatif ini bukan sahaja memberi pendedahan tentang trek

penyelidikan dan trek pengajaran, tetapi turut menyemarakkan budaya bimbingan serta

hubungan mentor-mentee dalam kalangan warga akademia.

Program ini menampilkan dua tokoh akademik berpengalaman, Prof. Dr. Razana Juhaida

Johari yang berkongsi pengalaman melalui trek penyelidikan, dan Prof. Dr. Azman Mat Isa

yang membincangkan laluan kejayaan melalui trek pengajaran. Perkongsian kedua-dua

Profesor ini memberi inspirasi serta panduan praktikal kepada pensyarah untuk merancang

laluan kerjaya masing-masing. Maklum balas peserta amat positif, dengan majoriti

menyatakan program ini sangat bermanfaat dan wajar diteruskan pada masa hadapan

sebagai usaha berterusan memupuk kecemerlangan akademik 

POSTGRAD SYNERGY: JALINAN ILMU DAN UKHWAH

Pusat Pengajian Siswazah (PPS), UiTM Cawangan Johor telah menganjurkan Program

Postgrad Synergy pada 18 April 2025 bertempat di Aula Bestari. Program ini merupakan

medium pertemuan antara pelajar baharu, pelajar sedia ada serta para penyelia bagi

memperkenalkan mereka kepada ekosistem akademik pascasiswazah. 

Acara dimulakan dengan ucapan aluan oleh pihak pengurusan universiti dan diikuti dengan

sesi diskusi bersama Ketua Pusat Pengajian Siswazah. Perkongsian bermanfaat turut

disampaikan oleh Dr. Siti Afiqah Mohammad (Monitoring) dan Dr. Rahmawati Mohd Yusoff

(Funding). Program diteruskan dengan sesi mentoring oleh Dr. Jannah Munirah Mohd Noor

untuk memberi suntikan motivasi kepada para pelajar yang hadir.

Lebih istimewa, majlis diserikan lagi dengan kehadiran Pengasas Dr Azri’s Perfume, Dr.

Mohd Azri Ab Rani, yang telah menyumbangkan tajaan biasiswa kepada dua orang pelajar

dari program Sarjana Sains (Pengurusan Perniagaan). Majlis diakhiri dengan Sambutan

Hari Raya PPS yang mengeratkan hubungan silaturahim antara warga pascasiswazah dan

pensyarah. Suasana mesra ini membuktikan bahawa Postgrad Synergy bukan sekadar

program orientasi untuk pelajar baru, tetapi juga merupakan platform untuk membina

jaringan akademik, motivasi dan ukhuwah. 

PROGRAM GEN Z CAKNA CUKAI SIRI 1

Pada 13 Jun 2025 yang lalu, Fakulti Perakaunan Universiti Teknologi MARA Cawangan

Johor (UiTMCJ) telah mengadakan program Gen Z Cakna Cukai Siri 1 di Sekolah

Menengah Kebangsaan Buloh Kasap. Program ini adalah bersempena dengan projek dana

jaringan komuniti, Unit Jaringan Komuniti Bahagian Penyelidikan dan Jaringan Industri

Universiti Teknologi MARA Cawangan Johor. Program ini melibatkan 6 pensyarah Fakulti

Perakaunan, guru pembimbing dan 94 orang pelajar-pelajar Tingkatan 5. Majlis perasmian

program telah disempurnakan oleh YBrs. Tuan Zamidi Bin Abd Aziz, Pengetua SMK Buloh

Kasap yang turut menyatakan penghargaan atas kerjasama erat antara pihak sekolah dan

UiTMCJ dalam menjayakan program berbentuk pendidikan ini. 

Program dijalankan secara kolaboratif dan interaktif, merangkumi sesi taklimat serta aktiviti

berkaitan percukaian. Program dimulakan dengan ceramah pengenalan kepada ilmu

percukaian yang telah disampaikan oleh Dr. Siti Masnah Saringat kepada pelajar-pelajar

Tingkatan 5. Pelajar didedahkan dengan konsep percukaian di Malaysia, cukai pendapatan

untuk individu beserta pengecualian dan pelepasan-pelepasan cukai. Pelajar turut diajar

cara untuk mengira cukai pendapatan untuk individu. Program disusuli dengan “Tax-Tick

Challenge” yang melibatkan 4 checkpoint utama yang menguji kefahaman pelajar berkaitan

cukai secara interaktif. Para pelajar dibahagikan kepada 10 kumpulan. Permainan seperti

Cukai Silang Kata, Santai Kategori Kertas Warna, Teka Cukai dan Kira Gaji Pak Ali telah

dibuat di setiap checkpoint. Aktiviti ini membantu pelajar memahami konsep cukai dengan

lebih menyeronokkan, melalui pendekatan pembelajaran berasaskan permainan (game-

based learning).

Objektif program: 

1.Memberikan pendedahan akan kepentingan percukaian kepada pelajar sejak di

usia muda, dan

2.Mendedahkan pelajar-pelajar kepada aktiviti berkaitan percukaian untuk

meningkatkan kesedaran pematuhan cukai di usia muda.

PROGRAM GEN Z CAKNA CUKAI SIRI 2

Pada 4 Julai 2025 yang lalu, Fakulti Perakaunan Universiti Teknologi MARA

Cawangan Johor (UiTMCJ) telah mengadakan program Gen Z Cakna Cukai Siri 2

di Sekolah Menengah Kebangsaan Buloh Kasap. Program ini adalah bersempena

dengan projek dana jaringan komuniti, Unit Jaringan Komuniti Bahagian

Penyelidikan dan Jaringan Industri Universiti Teknologi MARA Cawangan Johor.

Program ini melibatkan 6 pensyarah Fakulti Perakaunan, guru pembimbing dan 83

orang pelajar-pelajar Tingkatan 5. Majlis perasmian penutup telah disempurnakan

oleh YBrs. Tuan Zamidi Bin Abd Aziz, Pengetua SMK Buloh Kasap yang disusuli

dengan upacara penyampaian hadiah kepada para pemenang. Program Siri 2 ini

diakhiri dengan pertukaran cenderamata dan sijil penghargaan diantara pihak

sekolah dan UiTMCJ. 

Di dalam Program Gen Z Cakna Cukai Siri 2 ini, setiap kumpulan peserta telah

menjalankan tugasan temuramah bersama dua orang pembayar cukai sebenar.

Tugasan ini adalah untuk mengenal pasti tahap kesedaran dan pengalaman

pembayar cukai berkaitan aspek-aspek asas percukaian, termasuk sumber

pendapatan, pengecualian dan pelepasan cukai yang dituntut, serta pandangan

umum terhadap tanggungjawab membayar cukai. Setiap kumpulan telah

membentangkan hasil tugasan mereka dan penilaian telah dibuat oleh 2 orang juri.

Tugasan ini memberi impak yang positif terhadap penglibatan pelajar dalam

memahami sistem percukaian negara. Pelajar didedahkan bagaimana konsep

pengecualian dan pelepasan cukai diaplikasikan dalam kehidupan sebenar.

Pendedahan ini membantu mereka menghubungkan pengetahuan akademik

dengan amalan masyarakat secara langsung, sekaligus meningkatkan literasi

cukai dalam kalangan generasi muda. 

PROGRAM GEN Z CAKNA CUKAI SIRI 2

Objektif program: 

Mengenal pasti tahap kesedaran dan pengalaman pembayar cukai berkaitan aspek-

aspek asas percukaian, termasuk sumber pendapatan, pengecualian dan pelepasan

cukai yang dituntut, serta pandangan umum terhadap tanggungjawab membayar cukai. 

UiTM–PWC CONNECTS: EMPOWERING UiTMCJ WITH
PROFESSIONAL KNOWLEDGE AND OPPORTUNITIES

Fakulti Perakaunan Universiti Teknologi MARA (UiTM) merupakan fakulti perakaunan

terbesar di Malaysia, menyumbang hampir 50 peratus graduan perakaunan IPTA setiap

tahun. Seiring dengan aspirasi nasional untuk melahirkan 60,000 akauntan profesional

menjelang tahun 2030, Fakulti Perakaunan komited untuk menyediakan platform

pembelajaran yang bukan sahaja menekankan teori, tetapi juga pengalaman praktikal

berteraskan industri.

 

Pada 24 Jun 2025, Fakulti Perakaunan Universiti Teknologi MARA Cawangan Johor

(UiTMCJ) dengan kerjasama PwC Malaysia telah berjaya menganjurkan program UiTM–

PwC Connects: Empowering UiTMCJ with Professional Knowledge and Opportunities

bertempat di Dewan Sri Peria, UiTMCJ. Program ini merupakan inisiatif strategik yang

bertujuan meningkatkan kebolehpasaran graduan di samping memperkukuh hubungan

industri dengan institusi pengajian tinggi. Inisiatif ini dilihat sebagai satu usaha menyokong

aspirasi kerajaan dan universiti untuk memastikan graduan perakaunan lebih bersedia

menghadapi cabaran pasaran kerja global yang semakin kompetitif.

 

Seramai 373 pelajar Fakulti Perakaunan UiTMCJ yang terdiri daripada pelajar Diploma

(AC110 Semester 4 dan 5) dan Sarjana Muda (AC220 Semester 7) telah terlibat. Program

turut disertai oleh 6 orang pensyarah UiTM serta 4 orang wakil industri daripada PwC

Malaysia. Program separuh hari ini menampilkan tiga sesi utama iaitu,  The Risk

Management Committee: Shaping Resilience and Strategic Stability (khusus kepada pelajar

AC220), Unpacking Withholding Tax: An Introductory Session on Chargeability (sesi

pendedahan 

asas percukaian untuk pelajar AC110) dan Beyond Graduation: Kickstart Your Professional

Journey with PwC (perkongsian laluan kerjaya bersama PwC). Di penghujung sesi, pelajar

berpeluang berinteraksi secara langsung dengan wakil industri melalui sesi soal jawab.

Penganjuran program ini memberi impak yang signifikan kepada pembangunan bakat

pelajar UiTMCJ, iaitu dapat memperluaskan jaringan universiti dan industri/profesional,

meningkatkan kefahaman praktikal melalui perkongsian kes praktikal dan cabaran industri

perakaunan dan membina keyakinan diri pelajar, khususnya dalam merancang hala tuju

kerjaya selepas tamat pengajian. 

Menurut Dr. Siti Masnah Saringat, Ketua Pusat Pengajian Fakulti Perakaunan UiTMCJ

merangkap Pengerusi Program:

“Kolaborasi bersama PwC Malaysia adalah langkah penting dalam memperkukuh

hubungan akademik-industri. Ia memberi ruang kepada pelajar untuk memahami keperluan

sebenar industri sekaligus mempersiapkan mereka sebagai bakal akauntan profesional

yang berdaya saing di peringkat global.”

 

Program UiTM–PwC Connects telah membuktikan keberkesanan kerjasama strategik

antara institusi pendidikan tinggi dan industri dalam memperkukuh modal insan negara.

Fakulti Perakaunan UiTMCJ optimis bahawa inisiatif sebegini akan terus diperluas agar

pelajar bukan sahaja cemerlang dari sudut akademik, tetapi juga memiliki kemahiran

profesional dan nilai tambah yang diperlukan oleh pasaran kerja global.

WANG DARI SISA: FAKULTI PERAKAUNAN MENYOKONG
PROGRAM TRASH TO CASH @ UiTM SEGAMAT 2025

Fakulti Perakaunan telah menyertai Program Trash to Cash @ UiTM Segamat 2025 yang

dianjurkan oleh Bahagian Pengurusan Fasiliti (BPF), UiTM Segamat. Program ini

berlangsung pada 9 hingga 11 Jun 2025, dengan sesi timbang barangan kitar semula

dijalankan pada 11 Jun 2025 bertempat di khemah Half-Moon berhadapan PTDI.

Penyertaan Fakulti Perakaunan adalah sebagai tanda sokongan terhadap usaha universiti

dalam mempromosikan amalan kelestarian dan pengurusan hijau. Aktiviti ini juga

bertepatan dengan aspirasi Ekosistem Kondusif Sektor Awam (EKSA) yang menjadi budaya

kerja Fakulti Perakaunan, khususnya dalam aspek persekitaran hijau, pengurusan sisa, dan

kecekapan penggunaan sumber.

Antara barangan yang dikumpulkan dan dihantar termasuk kotak, surat khabar dan majalah,

kertas terpakai, plastik botol dan plastik keras. Melalui usaha pengumpulan bahan kitar

semula ini, Fakulti Perakaunan berjaya menjana hasil sebanyak RM75.67. Walaupun

jumlahnya sederhana, pencapaian ini mencerminkan komitmen fakulti terhadap kelestarian

alam sekitar, penjimatan sumber, serta penglibatan aktif dalam aktiviti komuniti kampus.

Secara keseluruhan, penyertaan Fakulti Perakaunan dalam program ini bukan sahaja

menyumbang kepada kebersihan dan kelestarian kampus, tetapi juga menjadi bukti bahawa

nilai EKSA bukan sekadar slogan, sebaliknya dipraktikkan secara berterusan melalui aktiviti

kitar semula yang memberi manfaat kepada fakulti, universiti dan komuniti.

WEBINAR: ACCOUNTING INFORMATION SYSTEM: AN
OVERVIEW

Universiti Teknologi MARA (UiTM) Cawangan Johor melalui Rector’s Special Project #13 telah

melaksanakan satu inisiatif khidmat komuniti bertaraf antarabangsa dengan Institut Teknologi

dan Sains Nahdlatul Ulama (ITSNU) Pekalongan, Indonesia. Salah satu program yang telah

dilaksanakan di bawah inisiatif ini adalah webinar bertajuk Accounting Information System:An

Overview. Webinar ini diadakan pada 6 Januari 2025 secara dalam talian melalui platform

Google Meet, bertujuan memperkukuh hubungan akademik serta memupuk pertukaran ilmu

antara dua negara serumpun.

Webinar ini memberi peluang kepada pensyarah UiTM untuk berkongsi kepakaran dalam

bidang Accounting Information System (AIS), di samping menyumbang terhadap pendidikan

yang berkualiti. Penceramah jemputan, Puan Fazrul Hanim Abd Sata, pensyarah kanan Fakulti

Perakaunan UiTM Johor, telah menyampaikan ceramah yang interaktif dan berinformasi.

Webinar bertajuk "Accounting Information System: An Overview" berlangsung selama dua jam,

dari jam 2.00 petang hingga 4.00 petang (Waktu Malaysia). Seramai 53 mahasiswa dari Fakulti

Desain Kreatif dan Bisnis Digital ITSNU telah terlibat dalam webinar ini. Sesi ini melibatkan

penerangan teori dan aplikasi sistem maklumat perakaunan, perbincangan interaktif dengan

pelajar ,sesi soal jawab dan refleksi bersama peserta.

Program ini berjaya mencapai matlamat untuk memperkenalkan pengetahuan asas AIS

kepada pelajar luar negara, sekali gus mengukuhkan reputasi UiTM di pentas

antarabangsa. Selain itu, pelaksanaan secara atas talian membuktikan bahawa

pendidikan merentas sempadan dapat dicapai walaupun tanpa kehadiran fizikal.

Maklumbalas yang diterima daripada para peserta juga sangat positif. Peserta juga

menyatakan harapan agar lebih banyak sesi seumpama ini diadakan pada masa akan

datang, termasuk secara bersemuka di Malaysia.

Kesimpulannya, kolaborasi antara UiTM Johor dan ITSNU Pekalongan ini membuktikan

bahawa perkongsian ilmu secara global dapat meningkatkan pemahaman akademik,

memupuk jalinan hubungan strategik, serta menyumbang kepada pembangunan ilmu di

peringkat antarabangsa. Melalui inisiatif seperti ini, UiTM terus komited dalam

memperluas peranan sebagai peneraju pendidikan tinggi yang berdaya saing di arena

global.

Sebahagian peserta yang menyertai webinar

‘DEEP WORK’: KEMAHIRAN FOKUS BERIMPAK TINGGI

Dalam era dunia digital yang penuh ‘hiruk pikuk’ ini, mahukah anda belajar cara

untuk bekerja dengan fokus dan tanpa gangguan? Buku “Deep Work: Rules for

Focused Success in a Distracted World”, karya Newport (2016) semestinya untuk

anda! Buku ini membincangkan konsep “deep work” sebagai keupayaan bekerja

dalam keadaan fokus yang mendalam dan tanpa gangguan. Ini mampu

menghasilkan hasil kerja bernilai tinggi dari segi kualiti serta keberkesanan.

Menurut Newport, dalam era digital yang sarat dengan gangguan (distraction),

seperti media sosial, e-mel, dan notifikasi berterusan, kemampuan untuk

mengekalkan deep work semakin jarang dimiliki. Namun, kemahiran ini menjadi

semakin kritikal dalam menentukan kejayaan individu dalam kerjaya berasaskan

pengetahuan. Newport berpendapat bahawa kejayaan jangka panjang dalam dunia

moden bukan lagi bergantung semata-mata pada kepandaian, tetapi pada

keupayaan menguasai fokus yang mendalam.

 

Newport membezakan antara deep work dan shallow work. Deep work merujuk

kepada aktiviti profesional yang memerlukan tumpuan penuh tanpa gangguan,

menghasilkan pembelajaran kompleks atau penciptaan sesuatu yang baru.

Sebaliknya, shallow work adalah ‘kerja cetek’: tugasan yang bersifat ringan, rutin,

mudah ditiru, kurang impak, dan tidak menuntut tumpuan yang tinggi, seperti

menjawab e-mel atau menghadiri mesyuarat ringkas. 

Walaupun shallow work tetap mempunyai tempat dalam 

organisasi, Newport menegaskan bahawa pergantungan 

berlebihan terhadapnya akan menghalang 

pertumbuhan intelektual dan produktiviti seseorang.

Bagi menguasai deep work, Newport menggariskan empat peraturan utama:

1.Work Deeply:

Individu perlu bekerja secara mendalam dengan membina ritual, jadual, dan

persekitaran yang memudahkan fokus. 

2.Embrace Boredom:

Kebosanan perlu diterima, kerana ini akan melatih minda untuk menahan godaan

hiburan segera (instant gratification) dan akan memperkukuh disiplin. 

3.Quit Social Media: 

Penggunaan media sosial perlu dikurangkan secara kritikal, dengan menilai faedah

dan kosnya terhadap produktiviti.

4. Drain the Shallows:

Newport menasihatkan untuk mengurangkan shallow work, melalui perancangan

masa yang teliti, seperti teknik time blocking dan menghadkan masa bekerja supaya

masa yang ada benar-benar digunakan secara produktif. 

Penciptaan ruang kerja bebas gangguan, penggunaan jadual yang menekankan

aktiviti bernilai tinggi, serta pemilihan projek yang memberi pulangan jangka panjang

kepada pembangunan kerjaya perlu diberi penekanan. Keseimbangan antara

produktiviti profesional dengan kesejahteraan peribadi perlu dicapai. Deep work,

bukan sahaja meningkatkan prestasi kerja, tetapi juga memberikan kepuasan

dalaman apabila individu berjaya mencapai sesuatu yang bermakna.

 
Kesimpulannya, Deep work merupakan kemahiran penting abad ke-21. Mereka yang
menguasai deep work  lebih produktif, inovatif, dan relevan. Keupayaan untuk fokus
dalam kerja mendalam merupakan kelebihan kompetitif yang amat berharga. Dengan
menguasai kemahiran ini, individu bukan sahaja dapat menghasilkan pencapaian
luar biasa, tetapi juga membina kerjaya yang lebih memuaskan dan bermakna. 
 

Rujukan:  Newport, C. (2016). Deep work: Rules for focused success in a distracted
world. Grand Central Publishing.

APLIKASI TEKNIK POMODORO DALAM KEHIDUPAN PELAJAR,
PEKERJA, DAN PERIBADI

Teknik Pomodoro ialah satu strategi pengurusan

masa yang diperkenalkan oleh Francesco Cirillo

pada akhir tahun 1980-an. Kaedah ini berasaskan

pembahagian masa kerja kepada unit 25 minit yang

dikenali sebagai pomodoro, dipisahkan dengan

rehat pendek selama 5 minit, dan selepas empat

sesi kerja, rehat panjang selama 15–30 minit

diambil (Cirillo, 2006). Tujuannya ialah untuk

meningkatkan fokus, mengurangkan gangguan,

serta mengekalkan produktiviti yang konsisten.  

2020).

Kajian mendapati bahawa teknik ini dapat membantu mengurangkan melengah-lengahkan

masa (procrastination), meningkatkan tumpuan kognitif, dan mengurus beban kerja dengan

lebih teratur (Koch, 2019). Dengan memecahkan tugasan besar kepada segmen kecil,

individu lebih mudah mengekalkan motivasi serta mengurangkan keletihan mental. 

 

Aplikasi dalam Kehidupan: 

1.Pelajar Pelajar boleh menggunakan teknik Pomodoro untuk menyiapkan tugasan, ulang

kaji peperiksaan, atau membaca bahan akademik. Dengan menetapkan matlamat kecil

setiap pomodoro, pelajar dapat mengelakkan rasa terbeban dan mengekalkan fokus

pada kandungan pelajaran (Sevilla & Wells, 2020).

1.Pekerja Dalam konteks pekerjaan, teknik ini membantu pekerja mengurus tugasan

pejabat yang memerlukan tumpuan tinggi seperti penulisan laporan, analisis data,

atau mesyuarat berfokus. Rehat berkala dapat mengurangkan tekanan kerja dan

meningkatkan keberkesanan jangka panjang (Bozeman & Porter, 2020).

2.Kehidupan Peribadi Secara peribadi, teknik Pomodoro boleh diaplikasikan untuk

tugasan harian seperti mengurus rumah tangga, membaca buku, atau  hobi. Dengan

menetapkan tempoh kerja singkat, individu dapat menyempurnakan aktiviti peribadi

secara berterusan tanpa rasa tertekan (Cirillo, 2006).

 

Kesimpulannya, teknik Pomodoro mampu diaplikasi secara fleksibel, samada dalam

kehidupan professional, mahupun peribadi. Kelebihan Pomodoro termasuk

meningkatkan fokus, mengurangkan melengahkan kerja (procrastination), mengurus

masa dan tenaga mental secara lebih  baik, serta meningkatkan motivasi kerana

tugasan terasa lebih ringan.

 
Rujukan

Bozeman, D. P., & Porter, C. O. (2020). Time management and work effectiveness:

Exploring the Pomodoro Technique. Journal of Management Development, 39(4),

421–433. https://doi.org/10.1108/JMD-05-2019-0198

Cirillo, F. (2006). The Pomodoro Technique. FC Garage.

Koch, C. (2019). Improving productivity with time-boxing: A study of the Pomodoro

Technique. International Journal of Applied Management, 18(2), 55–67.

Sevilla, J., & Wells, A. (2020). Student time management and focus: Evaluating the

Pomodoro method. Educational Psychology Review, 32(3), 809–826.

https://doi.org/10.1007/s10648-019-09506-0

AWAS! JERAT PENIPUAN INAP DESA

Percutian impian di inap desa (homestay) mewah dengan harga yang tak masuk akal?

Hati-hati, kemungkinan anda sedang berhadapan dengan sindiket penipuan! Kini, ramai

yang memilih untuk membuat tempahan di inap desa semasa percutian kerana ia

dikatakan lebih selesa, lebih peribadi (private), dan terasa seperti rumah sendiri. Namun,

di sebalik kemudahan ini, terdapat ancaman penipuan yang boleh merosakkan percutian

yang telah lama dirancang. Penipuan inap desa semakin berleluasa, terutamanya di

platform media sosial. Jadi, bagaimanakah kita boleh mengesan dan mengelakkan diri

daripada menjadi mangsa? Jom kita kenali modus operandi dan cara melindungi diri kita

daripada terjebak jerat penipuan inap desa.

Modus Operandi Penipuan Inap Desa 

Sindiket penipuan inap desa ini bijak menggunakan psikologi dan desakan untuk

memerangkap mangsa. Antara taktik utama mereka adalah: 

Tawaran harga ‘paling murah’ beserta gambar curi yang sempurna - Mereka

mengiklankan penginapan inap desa dengan kemudahan serba mewah beserta

gambar yang cantik dan sempurna yang dicuri daripada laman web rasmi. Sindiket

penipuan ini akan menawarkan penginapan inap desa harga yang jauh lebih rendah

pada daripada pasaran semasa musim puncak. Ini adalah umpan paling biasa untuk

menarik perhatian anda.

Desakan untuk bayaran segera dan komunikasi di luar platform rasmi - Antara

ayat untuk mendesak anda membuat pembayaran penuh atau deposit secepat

mungkin adalah ‘Tempat terhad yer’, ‘Ramai yang nak menempah ni’ dan ‘promosi

berakhir hari ini!’. Ayat-ayat ini menyebabkan mangsa terpengaruh dengan mudah

untuk membuat bayaran segera bagi mendapatkan harga murah. Mereka akan

meminta anda berhubung melalui WhatsApp atau Telegram dan cuba mengelakkan

perbincangan di platform asal media sosial. 

Langkah-langkah Perlindungan

Jangan biarkan sindiket penipuan inap desa ini merosakkan percutian anda. 

Ambil langkah-langkah mudah ini:

Lakukan 'siasatan' anda - Cari nama penginapan inap desa di laman web rasmi

seperti Agoda atau Booking.com. Bandingkan harga dan ulasan. Gunakan Google

Maps Street View untuk memastikan lokasi inap desa itu wujud. 

Sahkan dengan pemilik - Minta nombor telefon pengurus atau pemilik inap desa dan

buat panggilan untuk berbual. Ini dapat mengesahkan kesahihan mereka.

Bayar di platform rasmi dan simpan bukti - Pilih untuk menempah dan membuat

pembayaran melalui platform tempahan yang dipercayai. Laman ini  selalunya

mempunyai polisi perlindungan pengguna. Simpan semua perbualan dan butiran

transaksi sebagai bukti sekiranya perlu membuat laporan polis.

Jika anda telah menjadi mangsa,

jangan panik. Kumpulkan semua

bukti dan segera membuat laporan

polis serta maklumkan kepada

pihak bank anda. Jangan biarkan

sindiket penipuan inap desa ini

mengambil kesempatan ke atas

anda. 

Rujukan:

1.Polis Diraja Malaysia (PDRM). (2024). Modus Operandi Terkini Penipuan Dalam Talian.

[Maklumat dari laman web rasmi PDRM].

2.Kementerian Perdagangan Dalam Negeri dan Hal Ehwal Pengguna (KPDNHEP).

(2023). Panduan Pengguna Bijak: Mengelak Penipuan Perkhidmatan Penginapan.

3.Laporan Media Tempatan mengenai kes-kes penipuan homestay yang dilaporkan

sepanjang tahun 2023-2024.

Sumber rujukan : Media sosial TikTok

DANGAU LANGKAWI: 
NIKMATI HIDANGAN TEMPATAN DI TEPI BENDANG

Jika anda mencari pengalaman menjamu selera yang tenang dan penuh suasana

alam semula jadi di Langkawi, Restoran Dangau Langkawi adalah destinasi yang

wajar anda kunjungi. Terletak di tepi sawah padi yang tenang dengan

pemandangan menghijau, restoran ini menampilkan reka bentuk berasaskan kayu

dan atap rumbia, memberikan suasana kampung yang damai serta unik

berbanding restoran moden yang lain.

Restoran ini direka dalam bentuk dangau terbuka, membolehkan pelanggan

menikmati hembusan angin segar sambil menghadap pemandangan air yang luas.

Setiap meja kayu diatur rapi di bawah bumbung bertiang kayu, mencipta

pengalaman makan yang santai serta sesuai untuk keluarga mahupun pasangan.

Pada waktu senja, suasana menjadi lebih indah apabila matahari terbenam di ufuk,

menjadikan hidangan anda ditemani panorama semula jadi yang memukau.

Menu di Restoran Dangau Langkawi mengetengahkan pelbagai hidangan tempatan

dan Asia yang digemari ramai. Antara pilihan yang sering menjadi tarikan termasuk

Nasi Lemak, Ikan Bakar, Char Kway Teow, serta hidangan berkuah seperti Sup Tom

Yum. Bagi peminat makanan tradisional, pilihan seperti Beef Rendang, Laksa dan

Rojak pasti memenuhi selera.

Selain itu, restoran ini juga terkenal dengan penggunaan bahan segar, terutamanya

hasil laut yang diperoleh terus daripada nelayan tempatan. Gabungan rasa asli

dengan cara masakan tradisional menjadikan setiap hidangan bukan sekadar

makanan, tetapi pengalaman kulinari yang sukar dilupakan.

Restoran Dangau Langkawi bukan sekadar tempat makan, tetapi juga ruang untuk

beristirahat dan menghargai keindahan semula jadi sambil menikmati sajian tempatan

yang lazat. Dengan suasana yang menenangkan, layanan mesra, serta harga yang

berpatutan, ia wajar menjadi salah satu destinasi wajib dalam senarai anda ketika

berkunjung ke Langkawi.

GRADUAN BERKUALITI: DARI KAMPUS KE DUNIA KERJAYA

Sebagai sebuah institusi yang melahirkan generasi intelektual, universiti bukan

sekadar tempat untuk memperoleh ilmu pengetahuan dalam bidang akademik

semata-mata, malah turut berperanan membentuk sahsiah dan keupayaan profesional

pelajar. Dalam era globalisasi dan persaingan yang semakin sengit, pelajar universiti

perlu dipersiapkan dengan pelbagai kemahiran insaniah agar mereka mampu

menyesuaikan diri dengan cabaran dunia sebenar. Graduan yang hanya menguasai

teori tanpa kemahiran tambahan akan mudah ketinggalan dan sukar bersaing dalam

pasaran kerja. Oleh itu, kemahiran-kemahiran tertentu harus dipupuk sejak dari alam

pengajian lagi.

Antara kemahiran terpenting ialah kemahiran berfikir secara kritis. Kemahiran ini

membolehkan pelajar menganalisis sesuatu isu secara objektif, menilai maklumat

berdasarkan bukti, serta mencari penyelesaian yang kreatif dan praktikal. Misalnya,

dalam tugasan penyelidikan, pelajar bukan sahaja dituntut mengumpul data, tetapi

juga perlu menilai kesahihan sumber dan membuat tafsiran yang tepat. Dengan

kemahiran ini, mereka lebih bersedia menghadapi masalah kompleks dalam alam

pekerjaan mahupun kehidupan seharian.

Selain itu, kemahiran komunikasi juga sangat penting bagi pelajar universiti. Mereka

perlu mampu menyampaikan idea dengan jelas, sama ada melalui penulisan

akademik, pembentangan lisan, atau komunikasi digital. Graduan yang fasih dan

berkeyakinan akan lebih mudah meyakinkan orang lain serta menonjol dalam

temuduga pekerjaan. Komunikasi yang berkesan juga menjadi asas penting dalam

membina hubungan profesional dan jaringan kerjaya.

GRADUAN BERKUALITI: DARI KAMPUS KE DUNIA KERJAYA

Kemahiran kepimpinan dan kerjasama turut menjadi aspek yang perlu diberi perhatian.

Penglibatan pelajar dalam aktiviti berkumpulan, persatuan, dan program kokurikulum memberi

peluang untuk memupuk semangat bekerja secara berpasukan, mengurus konflik, serta

membuat keputusan bersama. Individu yang memiliki ciri kepimpinan bukan sahaja berpotensi

menjadi pemimpin masyarakat, tetapi juga mampu memberi sumbangan bermakna dalam

organisasi tempat mereka berkhidmat kelak.

Pengurusan masa dan disiplin diri juga merupakan kemahiran asas yang tidak boleh diabaikan.

Pelajar universiti berdepan pelbagai tuntutan akademik, kokurikulum, dan tanggungjawab

peribadi. Justeru, kebolehan mengatur jadual, menyelesaikan tugasan tepat pada waktunya,

serta memberi keutamaan kepada perkara penting akan membantu mereka mengelakkan

tekanan dan meningkatkan produktiviti. Graduan yang berdisiplin lazimnya lebih dihargai oleh

majikan kerana mampu bekerja secara sistematik dan konsisten.

Akhir sekali, nilai etika dan tanggungjawab sosial perlu diterapkan dalam diri pelajar universiti.

Kejujuran akademik, sikap prihatin terhadap masyarakat, dan kesedaran terhadap isu alam

sekitar adalah aspek yang mencorakkan keperibadian seorang graduan. Universiti bukan

sekadar melahirkan individu yang berilmu, tetapi juga insan yang berakhlak mulia dan

bertanggungjawab kepada bangsa serta negara.

KEAJAIBAN MEMBACA: MENGASAH AKAL FIKIRAN DAN
MEMBUKA DIMENSI BARU

Membaca menyimpan manfaat besar yang 

secara langsung mempengaruhi perkembangan dan 

kesihatan akal fikiran kita. Seperti senaman untuk tubuh

badan, membaca adalah senaman untuk otak. 

Membaca bukan sahaja menambah pengetahuan, malah

mengubah cara kita berfikir dan melihat dunia. 

Apabila membaca, otak akan bekerja lebih keras. Kita perlu memproses perkataan,

membayangkan jalan cerita, dan juga mengingati butiran-butiran penting. Aktiviti

mental yang aktif ini membantu meningkatkan sambungan neuron, menjadikan

otak lebih cekap dan fleksibel. Bagi mereka yang membaca secara konsisten, daya

ingatan akan cenderung lebih baik dan risiko penyakit berkaitan penurunan fungsi

kognitif seperti dementia akan dapat dikurangkan. 

Membaca membolehkan kita ‘hidup’ dalam dunia watak-watak yang berbeza. Kita

merasai kegembiraan, kesedihan, dan perjuangan mereka. Pengalaman ini

membantu kita mengembangkan empati, iaitu keupayaan untuk memahami dan

berkongsi perasaan orang lain. Membaca membuka minda kita kepada perspektif

yang berbeza, memecahkan prasangka, dan menjadikan kita lebih peka terhadap

kepelbagaian pengalaman manusia. Empati adalah kunci untuk membina

hubungan yang sihat dan masyarakat yang harmoni. 

Dalam era digital yang serba pantas, perhatian kita sering kali terganggu oleh

notifikasi dan kepelbagaian skrin. Membaca buku memerlukan kita untuk fokus

pada satu perkara untuk tempoh yang lama. Amalan ini melatih otak untuk

mengekalkan konsentrasi, satu kemahiran yang amat berharga dalam dunia yang

penuh dengan gangguan. 

Membaca adalah salah satu cara terbaik untuk melarikan diri dari tekanan harian.

Hanya dengan beberapa minit membaca, degupan jantung dan ketegangan otot

akan dapat dikurangkan secara signifikan. Memsuki dunia buku yang berbeza

membolehkan kita berehat, melupakan kebimbangan, dan mengembalikan

ketenangan minda. Membaca adalah terapi semula jadi yang boleh diakses oleh

sesiapa sahaja, pada bila-bila masa. 

Membaca adalah pelaburan untuk akal fikiran kita. Dengan setiap lembaran buku

yang kita buka, kita bukan sahaja memperoleh ilmu, tetapi juga menguatkan otak,

meluaskan empati, dan menemukan ketenangan. 

Mulakan hari ini. Ambil sebuah buku, dan rasai sendiri keajaiban yang dibawanya

kepada akal fikiran dan jiwa anda. 

183



KEAJAIBAN ULAM-ULAMAN TEMPATAN: KHASIAT
TERSEMBUNYI DI SEBALIK DAUN HIJAU

Di negara kita, ulam-ulaman bukanlah sesuatu yang asing. Ia sering menjadi

pelengkap hidangan, menemani nasi dan lauk-pauk lain, terutamanya hidangan

kampung. Namun, di sebalik kesegaran dan kerangupan rasanya, tersimpan

khasiat luar biasa yang sering kita pandang remeh. Ulam-ulaman tempatan adalah

superfood sebenar yang boleh memberi impak besar kepada kesihatan kita.

Perisai Semulajadi Melawan Penyakit

Ulam-ulaman kaya dengan antioksidan, sebatian penting yang berfungsi sebagai

perisai kepada sel-sel badan kita daripada kerosakan akibat radikal bebas.

Kerosakan sel ini boleh menyumbang kepada pelbagai penyakit kronik, termasuk

kanser dan penyakit jantung. Sebagai contoh, ulam raja dikenali sebagai salah

satu ulam yang paling tinggi kandungan antioksidannya, menjadikannya pilihan

bijak untuk melindungi diri anda. Begitu juga pucuk pegaga, yang bukan sahaja

kaya antioksidan, malah mempunyai sifat anti-radang yang dapat membantu

mengurangkan bengkak dan kesakitan. Selain itu, daun kaduk yang mengandungi

sebatian, dapat membantu mengurangkan risiko penyakit jantung dan masalah

kardiovaskular yang berkaitan dengan paras kolesterol tinggi.

Makanan Terbaik untuk Otak dan Penghadaman

Ulam juga  boleh meningkatkan daya ingatan dan fokus. Ulam pucuk pegaga telah

lama digunakan secara tradisional kerana dipercayai dapat meningkatkan daya

ingatan. Selain itu, ulam-ulaman juga merupakan sumber serat yang sangat baik.

Serat adalah kunci kepada sistem penghadaman yang sihat. 

Ia membantu melancarkan pergerakan usus, mencegah sembelit, dan memastikan

usus kita berfungsi dengan baik. Daun selom, kacang botol dan tauge, misalnya, kaya

dengan serat yang dapat membantu kelancaran usus dan proses pencernaan.

Pengawal Gula dan Tekanan Darah

Bagi mereka yang prihatin dengan paras gula dalam darah, beberapa ulam tempatan

boleh menjadi penawar semulajadi. Kajian menunjukkan ulam raja dan daun selom

berpotensi membantu mengawal paras gula dalam darah, menjadikannya sesuai untuk

pesakit diabetes. Selain itu, ulam raja juga diketahui boleh membantu mengawal

tekanan darah tinggi, salah satu masalah kesihatan yang sering melanda masyarakat

di masa kini.

Secara ringkasnya, ulam-ulaman tempatan bukan sekadar penambah rasa dalam

hidangan. Ia adalah khazanah alam yang menawarkan pelbagai manfaat kesihatan,

daripada melindungi sel badan, meningkatkan fungsi otak, sehinggalah membantu

mengawal penyakit kronik. Jadi, marilah kita hargai dan jadikan ulam-ulaman sebagai

sebahagian daripada gaya hidup sihat kita.

Rujukan
Aman, R. (2018). Ulam dan Sayur Tempatan Semenanjung Malaysia. Dewan Bahasa dan
Pustaka.
Ahmad, N. I., & A. A. (2010). Tabiat Pengambilan Ulam-Ulaman di Kalangan Orang Dewasa
Pelbagai Etnik di Selangor. Jurnal Sains Kesihatan Malaysia.
Ulam bantu tingkatkan daya tahan tubuh, cegah penyakit. (2025, January 21). Berita Harian.

e-Dinamik
MAJALAH DIGITAL AKADEMIA UiTM CAWANGAN JOHOR

185



KEPENTINGAN SISTEM MAKLUMAT DALAM DUNIA
PERAKAUNAN

Perkembangan teknologi maklumat telah mengubah cara organisasi mengurus dan

melaporkan kewangan mereka. Dalam dunia perakaunan, penggunaan sistem

maklumat perakaunan (Accounting Information System (AIS)) menjadi satu

keperluan penting bagi memastikan proses kewangan dijalankan secara lebih

sistematik dan efisien. Sistem ini bukan sahaja membantu dalam merekod dan

menyimpan data, tetapi juga menyokong analisis kewangan serta pembuatan

keputusan strategik oleh pihak pengurusan. 

 

Sistem maklumat meningkatkan kecekapan operasi perakaunan. Tugas rutin

seperti merekod transaksi, menyediakan penyata kewangan, dan membuat

laporan bulanan dapat dijalankan dengan lebih cepat melalui proses automasi. Hal

ini membolehkan akauntan menumpukan perhatian kepada analisis dan

perancangan kewangan yang lebih strategik. 

 

AIS menjamin ketepatan dan kebolehpercayaan data kewangan. Data yang

direkod secara automatik mengurangkan risiko kesilapan manusia serta

memastikan maklumat yang dihasilkan tepat dan konsisten. Ketepatan ini penting

bagi membolehkan syarikat membuat keputusan berdasarkan maklumat yang

sahih, sekali gus meningkatkan keberkesanan pengurusan kewangan. 

186



Seterusnya, AIS menyumbang kepada kawalan dalaman dan keselamatan data.

Setiap transaksi yang direkod dapat dijejaki melalui audit trail, seterusnya membantu

dalam pengesanan penipuan atau salah laku kewangan. Selain itu, integrasi teknologi

moden, seperti pengkomputeran awan membolehkan capaian data dibuat dengan

lebih mudah tanpa mengabaikan aspek keselamatan maklumat. 

 

Secara keseluruhannya, sistem maklumat dalam dunia perakaunan memainkan

peranan yang kritikal dalam meningkatkan kecekapan, ketepatan, serta keselamatan

maklumat kewangan sesebuah organisasi. Penggunaannya bukan sekadar

memudahkan kerja akauntan, malah menyokong pengurusan kewangan yang telus

dan berkesan. Dalam era persaingan global, penguasaan sistem maklumat

perakaunan menjadi satu keperluan penting untuk kelangsungan dan kejayaan

sesebuah perniagaan.

KEPENTINGAN SISTEM MAKLUMAT DALAM DUNIA
PERAKAUNAN

MAKANLAH KATAK ITU!!!
Dr. Nor Hafizah Abd Mansor, Ahmad Marzuki Amiruddin Othman,

Musmailina Mustafa Kamal
MAKANLAH KATAK ITU! Itulah saranan Brian Tracy yang merupakan penulis buku

Eat That Frog! Bukan beliau suruh makan katak betul-betul, tetapi ianya

merupakan panduan praktikal untuk meningkatkan produktiviti dan mengatasi

tabiat bertangguh. Tajuknya sendiri menggunakan metafora “makan katak”, yang

merujuk kepada tugas paling besar, sukar, atau penting dalam hidup dan kerja kita

- tugas yang sering kita elak. Bagaimanapun, jika tugas-tugas ini diselesaikan lebih

awal, akan memberi kesan positif besar terhadap pencapaian.

 

Tracy menekankan bahawa kunci utama kejayaan bukanlah bekerja lebih keras

atau lebih lama, tetapi bekerja lebih pintar dengan mendahulukan tugasan yang

paling bernilai. Beliau menjelaskan bahawa setiap hari kita mempunyai banyak

perkara untuk dilakukan, namun tidak semua tugasan memberikan impak yang

sama. Justeru, kita perlu bijak membezakan antara perkara penting dan perkara

remeh. Di sinilah prinsip 80/20 diaplikasika, iaitu 20% daripada usaha kita biasanya

menghasilkan 80% daripada hasil. Jika kita mampu mengenal pasti dan fokus

pada 20% itu, produktiviti kita akan meningkat dengan ketara. Kejayaan

bergantung pada keupayaan kita mendahulukan perkara penting berbanding hal

remeh.

 

Antara idea utama buku ini:

1.Makan katak paling besar dahulu: Mulakan hari dengan tugas paling

penting.

2.Perancangan yang jelasBuat senarai tugasan dan rancang sehari lebih

awal. Tracy mencadangkan kepentingan perancangan harian dengan

menulis senarai tugasan pada malam sebelumnya. Dengan itu, kita akan

memulakan hari dengan jelas tentang apa yang perlu diselesaikan. 

1.Aturan keutamaan (Kaedah 80/20): Pareto

Principle ini berhujah bahawa 20% tugasan

biasanya menghasilkan 80% hasil. Fokus

pada yang memberi impak.

2.Kekuatan disiplin diri: Latih diri untuk

konsisten melawan sikap bertangguh.

Disiplin diri menjadi tunjang utama dalam

mengaplikasikan konsep “makan katak”. 

3.Pecahkan tugas besar jadi kecil: Tracy

menasihatkan supaya tugas-tugas besar

dipecahkan menjadi bahagian kecil yang

lebih mudah diurus. Apabila sesuatu

tugasan besar kelihatan tidak terlalu

membebankan, ia lebih senang untuk

dimulakan, sekali gus mengurangkan

kecenderungan untuk menangguh.

4.Gunakan teknologi secara bijak: Elakkan

gangguan dan gunakan alat digital untuk

mempercepat kerja, bukan melalaikan.

5.Belajar berkata “tidak”: Jangan bazir

masa pada perkara yang tidak penting.

Sebagai penutup, mesej utama buku ini ialah

jika kita mampu memulakan hari dengan

menyelesaikan tugasan paling penting, atau

katak yang besar, segalanya akan menjadi

lebih mudah selepas itu. Bila kita sanggup

selesaikan tugas paling sukar terlebih dahulu,

hari kita akan lebih mudah dan produktif.

Rujukan Tracy, B. (2007). Eat that frog!: 21

great ways to stop procrastinating and get

more done in less time (2ⁿᵈ ed.). Berrett-

Koehler Publishers.

MEMAHAMI EKZEMA: PUNCA, PENJAGAAN DAN ALTERNATIF
TANPA STEROID

Ekzema, atau dermatitis atopic, adalah keadaan kulit yang sering dicirikan sebagai

kulit kering, gatal, kemerahan atau kadang kala bersisik. Keadaan ini

menyebabkan ketidakselesaan kepada penghidap ekzema. Walaupun steroid

topikal sering disyorkan untuk mengawal simptom, ramai yang mencari pendekatan

alternatif yang lebih bersifat holistik dan selamat untuk kegunaan jangka panjang.   

Ekzema bukanlah disebabkan oleh satu faktor tunggal sahaja, sebaliknya ekzema

adalah hasil daripada kombinasi beberapa elemen. Memahami puncanya adalah

langkah pertama untuk mengawal ekzema secara berkesan. Faktor pertama

adalah faktor genetik. Jika ahli keluarga mempunyai sejarah ekzema, asma atau

alahan (atopi), risiko untuk mendapat ekzema adalah lebih tinggi. Ini menunjukkan

peranan penting genetik dalam kelemahan fungsi pelindung kulit. Faktor kedua

adalah fungsi pelindung kulit (skin barrier) yang rosak. Kulit berfungsi sebagai

penghalang untuk mengekalkan kelembapan dan melindungi daripada penceroboh

luar, seperti alergen, bakteria dan bahan kimia. Individu yang menghidap ekzema,

pelindung kulit ini lemah yang akan menyebabkan kulit mudah kering dan sensitif. 

Seterusnya, sistem imun yang terlebih aktif menyebabkan reaksi imun yang

berlebihan menjadi faktor yang menyebabkan keradangan pada kulit. Ini

menjelaskan mengapa kulit menjadi merah dan gatal. Sesetengah individu juga

menjadi alah kepada makanan tertentu, seperti produk tenusu, telur, kacang, atau

gandum, yang mencetuskan flare-up kepada ekzema. Penting untuk memerhatikan

dan mengenal pasti makanan yang mungkin akan mencetuskan keradangan pada

kulit penghidap ekzema. 

Walaupun steroid topical adalah rawatan yang berkesan untuk kes-kes ekzema yang

teruk, penggunaan secara berterusan boleh menyebabkan penipisan pada kulit dan

juga kesan sampingan yang lain. 

Antara cara alternatif untuk menguruskan ekzema secara semula jadi adalah dengan

memastikan kelembapan pada kulit. Ini adalah kunci terpenting dalam penjagaan

ekzema. Gunakan pelembap yang tebal dan bebas pewangi secara kerap,

terutamanya selepas mandi. Pelembap yang mengandungi bahan seperti ceramide,

asid hialuronik atau gliserin membantu mengunci kelembapan dan memulihkan fungsi

pelindung kulit. 

Gatal adalah simptom yang paling menganggu untuk setiap penghidap ekzema. Untuk

mengawalnya tanpa menggaru, penghidap ekzema boleh meletakkan pek sejuk atau

tuala lembap pada kawasan yang gatal untuk memberi keselesaan segera. Selain itu,

minyak kelapa dara (VCO) mempunyai sifat anti-radang dan anti-bakteria yang boleh

membantu menenangkan kulit. Suplemen seperti probiotik dan minyak ikan (Omega-3)

juga boleh membantu mengurangkan keradangan dan meningkatkan kesihatan kulit

dari dalam. 

Hidup dengan ekzema boleh menjadi satu cabaran, tetapi itu bukanlah penamat

segalanya. Dengan pendekatan yang holistik dan fokus pada penjagaan diri, ekzema

boleh dikawal sepenuhnya tanpa steroid. Dengarkan isyarat dari kulit dan bersabarlah

dalam mencari rutin yang terbaik. Perjalanan ini adalah perjalanan membina hubungan

yang lebih sihat dengan kulit. 

MENGESAN PENIPUAN KEWANGAN: PERANAN PENTING
KECERDASAN BUATAN (AI)

Dalam dunia kewangan yang semakin berteraskan digital, ancaman penipuan

kewangan (financial fraud) sentiasa berkembang dan menjadi lebih canggih. Bank

dan institusi kewangan berdepan cabaran besar untuk mengesan dan mencegah

penipuan ini. Secara tradisinya, mereka bergantung pada peraturan manual dan

analisis yang memakan masa, yang sering kali ketinggalan di belakang taktik

penipu yang semakin licik.

Namun begitu, kehadiran kecerdasan buatan (AI) telah merevolusikan cara

penipuan kewangan. AI tidak lagi sekadar gimik teknologi, ia adalah alat kritikal

yang dapat membantu institusi kewangan melindungi aset pelanggan dan integriti

sistem mereka.

Bagaimana AI Berfungsi dalam Pengesanan Penipuan?

AI, terutamanya melalui penggunaan pembelajaran mesin (machine learning),

dapat menganalisis sejumlah besar data dengan kelajuan dan ketepatan yang

tidak dapat ditandingi oleh manusia. 

Berikut adalah beberapa cara AI berfungsi:

Pengenalan Corak (Pattern Recognition)
Sistem AI dilatih menggunakan data transaksi sejarah, termasuk transaksi yang sah
dan yang dikenal pasti sebagai penipuan. Dengan mempelajari corak dalam data ini,
AI dapat mengenal pasti tingkah laku yang luar biasa. 

Analisis Gelagat (Behavioral Analysis)
AI bukan sekadar melihat jumlah atau lokasi transaksi. Ia juga menganalisis gelagat
pengguna secara keseluruhan, termasuk masa transaksi, jenis peranti yang
digunakan, dan frekuensi pembelian. Ini membolehkan AI membina profil normal
untuk setiap pengguna. Apabila gelagat menyimpang dari profil ini, AI akan
menganggapnya sebagai mencurigakan. 192



Pembelajaran Berterusan (Continuous Learning)

Salah satu kelebihan utama AI ialah keupayaannya untuk belajar secara berterusan.

Apabila penipu mengubah taktik, model AI dapat dikemas kini dengan data baharu

dan melaraskan algoritmanya untuk mengesan corak penipuan yang baharu dan

lebih canggih. Ini menjadikannya sentiasa selangkah di hadapan penipu.

Manfaat Utama Penggunaan AI

Penggunaan AI dalam pengesanan penipuan menawarkan beberapa manfaat

ketara. AI berupaya menganalisis transaksi dalam masa nyata (Real-time

Detection). Ini membolehkan institusi kewangan bertindak pantas untuk

membekukan akaun atau menghubungi pelanggan sebelum kerosakan yang lebih

besar berlaku. AI juga mengesan penipuan dengan ketepatan yang lebih tinggi  

berbanding dengan pengesanan manual. AI mempunyai kadar pengesanan positif

palsu (false positive) yang lebih rendah. Ini bermakna ia kurang kerap menandakan

transaksi yang sah sebagai penipuan. 

Walaupun AI menawarkan penyelesaian yang berkesan dalam mengesan penipuan

kewangan, ia tidak datang tanpa cabaran. Antara cabaran utama termasuk kos

pengendalian yang tinggi, keperluan untuk  data berkualiti tinggi untuk melatih

model, isu privasi data, dan keupayaan untuk menangani taktik penipuan yang

baharu dan tidak dijangka.

Rujukan
Majlis Keselamatan Negara, (2024, November 17). Bagaimana AI boleh menambahbaik

kehidupan seharian manusia. Majlis Keselamatan Negara.

https://www.mkn.gov.my/web/ms/2024/11/17/bagaimana-ai-boleh-menambahbaik-

kehidupan-seharian-manusia/

Mohamad Ali, N. A. (2023). Kecerdasan Buatan (Artificial Intelligence): Transformasi Sektor

e-Dinamik
MAJALAH DIGITAL AKADEMIA UiTM CAWANGAN JOHOR

NHA TRANG: PEARL OF THE EAST SEA

Menyelami keindahan negara orang sentiasa menjadi satu pengalaman

yang sukar dilupakan. Bagi saya, Nha Trang – yang digelar Mutiara Laut

Timur – hadir dengan keindahan alam semula jadi yang memukau serta

menjadi antara destinasi pelancongan pantai paling terkenal di Vietnam.

Perjalanan saya ke sini telah membuka lembaran kenangan manis yang

sukar digambarkan dengan kata-kata.

Nha Trang menjadi pilihan kerana keunikan sebuah bandar tepi pantai

yang menawarkan pelbagai tarikan menarik. Antara yang paling menonjol

adalah Vinpearl Land Nha Trang, taman tema terbesar yang terletak di

sebuah pulau dan dihubungkan melalui salah satu cable car terpanjang di

dunia yang merentasi laut sejauh 3.3 km. Perjalanan ke sana sendiri sudah

menjadi pengalaman unik – merentasi Teluk Nha Trang menggunakan

cable car, sambil menikmati panorama laut biru dan bot-bot kecil yang

berlayar di bawah.

Setibanya di Vinpearl Land, dunia hiburan menanti di setiap penjuru. Adventure

Land memacu adrenalin dengan pelbagai permainan lasak bertaraf antarabangsa,

manakala King’s Garden, sebuah zoo mini, memperkenalkan pengunjung kepada

pelbagai spesies haiwan unik disertai pertunjukan burung yang menghiburkan.

Bagi pencinta air, The Island Water Park menyajikan pelbagai permainan air yang

menyeronokkan – sesuai untuk kanak-kanak mahupun orang dewasa. Tidak

ketinggalan, Sea World menyingkap dunia marin dengan akuarium yang

menempatkan pelbagai hidupan laut eksotik, lengkap dengan pertunjukan lumba-

lumba dan anjing laut yang memukau.

Keseluruhannya, lawatan ke Nha Trang ini benar-benar meninggalkan memori

berharga – sebuah pengalaman menyeluruh yang menggabungkan keindahan semula

jadi, hiburan keluarga, dan kenangan yang akan terus segar dalam ingatan

     Audit dalam ialah mekanisme kawalan
penting yang memastikan organisasi beroperasi
secara cekap, berkesan dan mematuhi undang-
undang. Peranannya kini melangkaui
pemeriksaan kewangan dengan merangkumi
penilaian operasi, pengurusan risiko dan tadbir
urus. Dalam era korporat kini, audit dalam
menjadi instrumen strategik yang menyokong
ketelusan, integriti dan keberkesanan
pengurusan (Institute of Internal Auditors [IIA],
2017).

     Pelaksanaan audit dalam melibatkan
pelbagai pihak. Jawatankuasa audit berperanan
memastikan fungsi audit dijalankan secara
bebas dan objektif. Ketua Audit Dalam pula
merangka pelan audit tahunan serta mengetuai
pasukan, manakala auditor dalam
melaksanakan semakan dokumen,
pemeriksaan dan temu bual. Pengurusan
kanan bertanggungjawab melaksanakan
cadangan penambahbaikan, manakala pekerja
memberi kerjasama dengan menyediakan
maklumat yang diperlukan (Mat Zain,
Subramaniam, & Stewart, 2006).

     Proses audit berlaku secara sistematik
melalui beberapa peringkat (rujuk Rajah
1). Ia bermula dengan perancangan skop
dan objektif berdasarkan analisis risiko,
diikuti pelaksanaan semakan dan
pemerhatian. Penemuan seterusnya
didokumentasikan dalam laporan rasmi
yang dibentangkan kepada
jawatankuasa audit dan pengurusan.
Proses ini diikuti dengan tindakan
susulan dan penilaian semula bagi
memastikan keberkesanan cadangan 

   Kepentingan audit dalam terhadap organisasi

sangat besar. Ia memastikan kawalan dalaman kukuh

untuk mencegah penyelewengan dan kesilapan

(Spencer Pickett, 2010). Audit dalam juga menyokong

pengurusan risiko dengan mengenal pasti ancaman

lebih awal bagi membolehkan langkah mitigasi

diambil (IIA, 2017). Selain itu, ia memastikan

pematuhan undang-undang, piawaian dan polisi

dalaman, seterusnya melindungi organisasi daripada

tindakan undang-undang.

    Audit dalam turut meningkatkan kecekapan operasi

melalui cadangan penambahbaikan, serta menambah

keyakinan pelabur, pemegang saham dan pengawal

selia. Secara keseluruhan, audit dalam mengukuhkan

tadbir urus korporat dengan memastikan pengurusan

bertindak demi kepentingan organisasi (Mat Zain et

al., 2006). 

Rujukan:

 Institute of Internal Auditors. (2017). International

professional practices framework (IPPF). Altamonte

Springs, FL: The IIA Research Foundation.

 Mat Zain, M., Subramaniam, N., & Stewart, J. (2006).

Internal auditors’ assessment of their contribution to

financial statement audits: The relation with audit committee

and internal audit function characteristics. International

Journal of Auditing, 10(1), 1–18.

https://doi.org/10.1111/j.1099-1123.2006.00306.x 

 Sarens, G., & Abdolmohammadi, M. J. (2011). Monitoring

effects of the internal audit function: Agency theory versus

other explanatory variables. International Journal of

Auditing, 15(1), 1–20. https://doi.org/10.1111/j.1099-

1123.2010.00419.x 

 Spencer Pickett, K. H. (2010). The internal auditing

handbook (3rd ed.). John Wiley & Sons.

PERANAN IBU BAPA: MENCEGAH BULI BERMULA DI RUMAH

Buli merupakan isu serius yang boleh memberi kesan mendalam kepada mangsa,

pembuli, dan komuniti sekeliling. Walaupun isu ini sering dikaitkan dengan

persekitaran sekolah, peranan ibu bapa dalam mencegah buli adalah sangat

penting dan bermula dari rumah. Dengan membentuk persekitaran rumah yang

sihat dan penuh kasih sayang, kita dapat memupuk nilai-nilai murni dalam diri

anak-anak dan membina benteng pertahanan awal terhadap tingkah laku buli.

Ibu Bapa sebagai Contoh Teladan

Anak-anak akan meniru tingkah laku ibubapa. Mereka memerhatikan setiap

tingkah laku dan cara kita berinteraksi dengan orang lain. Oleh itu, ibu bapa perlu

menunjukkan tingkah laku yang penuh hormat dan empati dalam setiap pergaulan

harian. Elakkan daripada menggunakan bahasa yang kasar atau merendahkan

orang lain, walaupun dalam gurauan. Tunjukkan bahawa anda menghargai

perbezaan dan sentiasa sedia membantu orang lain yang dalam kesusahan.

Apabila anak melihat anda menyelesaikan konflik dengan cara yang tenang dan

membina, mereka akan belajar untuk melakukan perkara yang sama.

Pupuk Sifat Empati dan Kasih Sayang

Empati adalah keupayaan untuk memahami dan berkongsi perasaan orang lain. Ia

adalah kunci untuk mencegah buli. Ajar anak anda untuk meletakkan diri mereka di

tempat orang lain. Membina empati akan membantu anak-anak memahami kesan

perbuatan mereka terhadap orang lain dan mengelakkan mereka daripada

menyakiti orang lain.

Komunikasi Terbuka dan Jujur
Bina hubungan yang kukuh dengan anak anda melalui komunikasi yang terbuka dan
jujur. Wujudkan ruang di mana anak-anak berasa selamat untuk berkongsi perasaan,
kebimbangan, dan masalah mereka tanpa rasa takut dihakimi. Jika anak anda
mendedahkan bahawa mereka dibuli, yakinkan mereka bahawa anda akan sentiasa
berada di sisi mereka dan akan mengambil tindakan yang sewajarnya.

Peraturan Tegas dan Batasan yang Jelas
Setiap keluarga perlu mempunyai peraturan yang jelas mengenai tingkah laku yang
boleh diterima dan tidak boleh diterima. Tegaskan bahawa keganasan, termasuk buli
fizikal dan verbal, tidak boleh diterima sama sekali. Pastikan anak anda memahami
akibat daripada perbuatan mereka jika mereka melanggar peraturan ini. 

Pantau Penggunaan Media Sosial dan Internet
Buli siber adalah fenomena yang semakin berleluasa. Oleh itu, pantau aktiviti anak-
anak anda di media sosial dan internet. Pastikan mereka faham bahawa perkataan
yang ditulis dalam talian juga boleh menyakitkan hati orang lain.

Mencegah buli adalah satu usaha berterusan yang memerlukan kerjasama semua
pihak. Ia bermula dari rumah, dengan memberikan anak-anak kita asas yang kukuh,
kita bukan sahaja melindungi mereka daripada menjadi mangsa atau pembuli, tetapi
juga membentuk mereka menjadi individu yang lebih baik, penuh dengan empati, dan
bertanggungjawab kepada masyarakat.

Rujukan:
Ahmad Sabri, N. N. (27 Disember, 2023). Guru, Ibu Bapa Main Peranan Penting
Banteras Buli Di Sekolah. Berita Harian.
Majlis Keselamatan Negara (13 Ogos, 2025) Majlis Keselamatan Negara:
https://www.mkn.gov.my/web/ms/2024/08/13/anak-anak-menghadapi-buli-siber-
apakah-peranan-ibu-bapa/

PERISIAN PERAKAUNAN DI MALAYSIA: EVOLUSI DAN
CABARAN MASA KINI

Dalam era ekonomi digital yang semakin berkembang pesat, perisian perakaunan memainkan peranan

penting dalam operasi perniagaan moden. Ia menggantikan kaedah manual, mempertingkatkan ketepatan,

mengautomasikan proses kewangan dan menyediakan maklumat masa nyata bagi membantu pengambilan

keputusan yang lebih tepat. Sistem ini kini turut bersepadu dengan fungsi seperti penggajian, inventori dan

cukai, seterusnya menyumbang kepada kecekapan dan pematuhan perniagaan.

Di Malaysia, penggunaan perisian perakaunan bermula pada 1980-an ketika perniagaan masih bergantung

kepada buku kira-kira manual dan aplikasi hamparan (spreadsheet) seperti Microsoft Excel. Pakej asas

seperti UBS Accounting dan MYOB diperkenalkan oleh vendor tempatan, namun penerimaannya agak

perlahan disebabkan oleh kos yang tinggi serta tahap literasi IT yang rendah pada masa itu.

Memasuki era 2000-an, sistem perakaunan berasaskan desktop seperti SQL Accounting, Million

Accounting, AutoCount, UBS dan MYOB mula mendapat sambutan lebih luas, terutama dalam kalangan

perusahaan kecil dan sederhana (PKS). Perisian ini menawarkan modul tambahan seperti penggajian dan

pengurusan inventori, yang membantu meningkatkan kecekapan dan kebolehpercayaan sistem perakaunan

sedia ada.

Transformasi digital hari ini telah mendorong peralihan kepada perisian berasaskan awan, termasuk

AutoCount Cloud, Financio, QuickBooks Online, Xero dan Wave. Platform-platform ini menyokong fungsi

seperti e-pembayaran, akses mudah alih dan pematuhan kepada mandat e-Invois yang dikuatkuasakan

oleh LHDN antara tahun 2024 hingga 2027. Vendor tempatan bersaing dengan jenama global dengan

menawarkan ciri yang disesuaikan untuk keperluan perniagaan Malaysia. Kerajaan turut menyokong usaha

ini melalui Rangka Tindakan Ekonomi Digital Malaysia dan pemberian geran pendigitalan oleh agensi

seperti MDEC, BSN dan SME Corp. Pandemik COVID-19 juga mempercepatkan peralihan kepada sistem

awan kerana keperluan untuk akses jarak jauh.

Walau bagaimanapun, cabaran teknologi baharu masih wujud, terutama dari segi keselamatan siber.

Dengan data kewangan yang disimpan di pelayan awan, perniagaan bimbang terhadap risiko penggodaman

dan kebocoran data. Maka, keyakinan terhadap vendor dan perlindungan data yang kukuh amat penting.

Kemunculan teknologi seperti kecerdasan buatan (AI) dan blockchain turut merubah landskap

perakaunan digital. AI digunakan dalam tugas seperti pengkategorian perbelanjaan, pengesanan

penipuan dan analitik ramalan, manakala blockchain menawarkan pelaporan kewangan yang lebih

telus dan selamat. Namun, penggunaan teknologi ini memerlukan pelaburan besar, latihan dan

peningkatan kesedaran dalam kalangan pengguna.

Jurang kemahiran digital juga merupakan cabaran utama. Ramai PKS masih bergantung kepada

kaedah tradisional dan kekurangan tenaga kerja yang mahir. Malah, graduan baru juga kurang

pendedahan terhadap teknologi baharu, yang memperlahankan penerimaan teknologi.

Mandat sistem e-invois oleh LHDN menambah satu lagi tekanan ke atas perniagaan. Mereka kini

diwajibkan mengesahkan invois secara masa nyata. Syarikat yang masih menggunakan sistem

manual perlu beralih kepada platform patuh, atau berdepan penalti. Walaupun sistem ini dapat

meningkatkan ketelusan, ia turut membawa cabaran dari segi kos dan operasi dalam jangka masa

pendek.

Kesimpulannya, perisian perakaunan di Malaysia telah berkembang daripada sistem asas kepada

platform bersepadu dan moden berasaskan awan. Sokongan kerajaan dan desakan peraturan

mempercepatkan penggunaannya, namun isu keselamatan, kemahiran dan perubahan teknologi

masih perlu diberi perhatian. Dalam dunia digital hari ini, peranan akauntan telah berubah menjadi

penasihat strategik yang diperkasa oleh teknologi.

Rujukan:
1.Sharifah Robiah, S. A., & Noorhayati, M. Y. (2017). The Challenges in Implementation of Accounting Software System

in Malaysia. Quantum Journal of Social Sciences and Humanities, 3(5), 94–106. Retrieved from
https://www.researchgate.net/publication/364545309_THE_CHALLENGES_IN_IMPLEMENTATION_OF_ACCOUNTI
NG_SOFTWARE_SYSTEM_IN_MALAYSIA

2.HashMicro. (2025). 21 Best Accounting Software in Malaysia. Retrieved from
https://www.hashmicro.com/my/blog/best-accounting-software/

3.Focus Softnet. (2024). What is the Impact of Electronic Invoicing on Businesses in Malaysia? Retrieved from
https://www.focussoftnet.com/blogs/e-invoicing-impact-malaysian-businesses

4.Razali, S. R., & Sam, S. M. (2022). Talent Shortage: Crisis in Malaysia's Accounting & Auditing Industry. International
Journal of Research and Innovation in Social Science, 6(10), 570–575.

5.ACCA. (2024). The Digital Accountant. Retrieved from

TABIAT ATOMIK SEBAGAI EJEN PENGURUSAN SIKAP

Perubahan kecil (1 peratus sehari) mampu menghasilkan kesan besar dalam jangka

masa panjang. Teori ini diketengahkan oleh James Clear, yang menukilkan “Atomic

Habits: An Easy & Proven Way to Build Good Habits and Break Bad Ones” (2018).

Beliau menekankan bahawa kejayaan individu ditentukan oleh tabiat atau sistem harian

yang konsisten, bukan hanya motivasi atau matlamat. Beliau memperkenalkan konsep

compound effect, iaitu perubahan kecil sebanyak 1% setiap hari mampu menghasilkan

kesan berganda yang besar dalam jangka masa panjang.  James Clear berhujah,

sekiranya kita boleh perbaiki hidup walaupun 1% setiap hari, kesannya akan berganda

bila dikumpul setahun, lima tahun, mahupun sepuluh tahun. Sama juga kalau kita

biarkan tabiat buruk 1% setiap hari, lama-lama ia membawa kita jauh dari kejayaan.

 

Buku ini menggariskan kerangka Empat Undang-undang Perubahan Tabiat (Four Laws

of Behavior Change) sebagai panduan praktikal:

1.Make It Obvious / Jadikannya Jelas: 
Mencipta persekitaran yang mendorong tabiat positif melalui isyarat visual.
Kalau nak mula tabiat baik, buat ia mudah dilihat. Contoh: letakkan botol air di atas
meja supaya ingat untuk minum.

2.Make It Attractive / Jadikannya menarik: 
Mengaitkan tabiat dengan ganjaran atau aktiviti yang menyeronokkan untuk
meningkatkan motivasi.
Gabungkan tabiat baik dengan benda yang kita suka. Contoh:  dengar muzik
kegemaran hanya bila pergi jogging.

3.Make it easy  / Jadikannya mudah : 
Mengurangkan halangan dengan memecahkan tabiat kepada tindakan kecil yang
mudah dilakukan.
Kecilkan tabiat - mula dengan versi paling ringkas (2-minute rule).
Kurangkan geseran (contoh: permudahkan proses. Kalau ingin mula tabiat
membaca, letakkan buku berhampiran dengan  katil.  Jangan susahkan diri.
Automasi tabiat dengan teknologi/alat.

1.Make it satisfying / Jadikannya memuaskan: 

Memberi ganjaran segera atau kepuasan jangka pendek bagi menguatkan pengulangan

tabiat tersebut.

Beri ganjaran kecil bila berjaya buat sesuatu. Bila rasa puas, otak akan ulang tabiat

tersebut lagi.

 

Clear juga tekankan tentang sistem dan matlamat. Ramai orang fokus pada matlamat

besar (ingin kurus, kaya, berjaya),  tapi sebenarnya yang lebih penting ialah sistem harian.

Kalau sistem kita betul,  contoh makan sihat,  bersenam konsisten, urus masa dengan

baik, maka kejayaan akan datang secara automatik.

 

Buku ni juga mengajar cara untuk memecahkan habit besar jadi versi kecil yang mudah

dibuat, dipanggil atomic habits (tabiat atomik). Contohnya, kalau nak mula berlari 5

kilometer, jangan paksa terus. Mulakan dengan pakai kasut sukan setiap pagi. Lama-lama,

otak akan terbiasa dan ingin menambah langkah seterusnya. Konsep-konsep ini penting

untuk diberi perhatian:
Identity-based habits: Dimensi identiti akan membentuk 

tabiat.

Law of least effort: tabiat mudah lebih konsisten dilakukan.

Environment design: ubah persekitaran untuk 

memudahkan tabiat baik dan menyukarkan tabiat buruk.

Tabiat kecil konsisten lebih berkesan daripada 

usaha besar sekali-sekala.

 

Secara keseluruhannya, kejayaan bukan hasil satu tindakan besar, tapi hasil daripada ribuan

tindakan kecil yang berulang setiap hari. Jadi, kalau ingin mengubah hidup, jangan

menunggu kepada inspirasi besar, sebaliknya mulakan dengan tabiat kecil sekarang, dan

biar kesan berganda (compound effect) bekerja untuk kita. “Atomic Habits” menjadi rujukan

penting dalam pembangunan diri, peningkatan tingkah laku, dan pengurusan produktiviti.

 
Rujukan: Clear, J. (2018). Atomic habits: An easy & proven way to build good habits and break bad
ones. Avery. 

TEKNIK PEMBELAJARAN INTERAKTIF 

Dalam dunia pendidikan tinggi masa kini, pendekatan pengajaran tradisional yang hanya

berpusat kepada pensyarah semakin dipandang tidak lagi mencukupi. Kaedah ceramah

semata-mata, walaupun berkesan untuk penyampaian maklumat, seringkali gagal

mengekalkan minat dan penglibatan pelajar sepanjang sesi kuliah. Oleh itu, pensyarah

digalakkan untuk mengamalkan teknik pembelajaran interaktif di kelas bagi memastikan

proses pengajaran dan pembelajaran lebih berkesan, menyeronokkan, serta relevan

dengan keperluan pelajar abad ke-21.

Salah satu teknik yang berkesan ialah penggunaan perbincangan kumpulan kecil atau

group discussion. Kaedah ini membolehkan pelajar bertukar pandangan,

mengemukakan idea, serta menilai hujah rakan-rakan mereka secara kritis. Pensyarah

pula bertindak sebagai fasilitator yang memandu perbincangan agar tidak lari daripada

topik. Melalui interaksi ini, pelajar bukan sahaja memperoleh pemahaman yang lebih

mendalam, malah dapat melatih kemahiran komunikasi, kerjasama, dan kepimpinan.

Pelajar juga didapati lebih cenderung menumpukan perhatian jika menggunakan teknik

dalam kumpulan.

Selain itu, penggunaan teknologi digital juga menjadi antara teknik interaktif yang

popular. Pensyarah boleh memanfaatkan aplikasi seperti Kahoot!, Mentimeter, atau

Padlet bagi melibatkan pelajar dalam aktiviti soal jawab, kuiz, dan sesi maklum balas

secara langsung. Penggunaan teknologi ini bukan sahaja menambah elemen

keseronokan, tetapi juga memberi ruang kepada semua pelajar, termasuk yang pemalu,

untuk turut serta dalam pembelajaran. Hal ini menjadikan kelas lebih inklusif dan

mengurangkan dominasi oleh segelintir pelajar sahaja.

Teknik problem-based learning (PBL) pula menekankan penyelesaian masalah dunia

sebenar. Dalam kaedah ini, pensyarah memberikan situasi atau kes kajian yang menuntut

pelajar menganalisis, mencari maklumat tambahan, dan mencadangkan penyelesaian.

Pendekatan ini melatih pelajar berfikir secara kritis dan kreatif, di samping meningkatkan

keupayaan mereka mengaplikasikan teori kepada konteks praktikal. PBL menjadikan

pembelajaran lebih bermakna kerana ia menghubungkan teori dengan realiti pekerjaan.

Selain itu, aktiviti simulasi dan main peranan (role-play) juga boleh dijadikan teknik

pembelajaran interaktif. Misalnya, dalam kursus perundangan, pelajar boleh melakonkan

peranan sebagai peguam dan hakim untuk memahami proses perbicaraan. Dalam bidang

perniagaan pula, mereka boleh melakukan simulasi sebagai usahawan atau pengurus syarikat.

Melalui teknik ini, pelajar bukan sahaja mendapat pengalaman pembelajaran yang

menyeronokkan, tetapi juga menanam keyakinan diri dan meningkatkan daya imaginasi.

Kesimpulannya, pembelajaran interaktif di kelas amat penting dalam meningkatkan

keberkesanan pengajaran pensyarah. Kaedah seperti perbincangan kumpulan, penggunaan

teknologi digital, pembelajaran berasaskan masalah, serta aktiviti simulasi mampu menjadikan

suasana kelas lebih hidup dan menarik. Dengan itu, pelajar bukan sahaja memperoleh ilmu

pengetahuan, tetapi turut membina kemahiran insaniah yang diperlukan untuk kehidupan

profesional dan sosial. Sehubungan itu, pensyarah perlu sentiasa kreatif dan inovatif dalam

memilih teknik interaktif agar matlamat pendidikan tinggi dapat dicapai dengan lebih berkesan.

205



TENANG DI KAKI GUNUNG LEDANG
Nuruu Ain Fauzi, Nursyuhada Mohd Taib, A.D Rosilawati Shafaruddin

Selepas penat menanda timbunan kertas jawapan, saya dan rakan-rakan akhirnya

mencari ruang untuk melepaskan lelah. Lokasi pilihan kami bukan pusat membeli-

belah atau kafe hipster, sebaliknya sebuah destinasi alam semula jadi yang

dikenali sebagai kaki Gunung Ledang, Tangkak. Kawasan ini bukan sahaja pintu

masuk ke Taman Negara Gunung Ledang, malah menjadi laluan popular bagi

penduduk setempat mahupun pengunjung luar yang mahu beriadah. Ramai yang

menjadikan laluan kaki gunung ini sebagai lokasi jogging, briskwalk atau sekadar

“healing” untuk menikmati suasana hijau.

Seawal pagi, laluan ini sudah dipenuhi individu dan keluarga yang berjalan santai.

Ada yang serius berlari, ada juga yang hanya duduk berbual di tepi laluan sambil

menghirup udara segar. Pemandangan Gunung Ledang yang tegak berdiri dengan

kehijauan hutan di sekelilingnya memberi rasa kagum yang sukar digambarkan.

Dari sudut tertentu, keindahannya bagai sebuah lukisan hidup gabungan warna

hijau, biru dan putih kabus yang bergerak perlahan, seakan-akan kanvas alam

sedang dilukis di depan mata. Berada di sini terasa seolah-olah kita dibawa masuk

ke dalam dunia lain, jauh dari kesesakan jalan raya, dan jauh dari bunyi bising

bandar. Hanya kedengaran derapan langkah kaki, kicauan burung, dan sesekali

hembusan angin yang menyejukkan. Tidak hairanlah kawasan ini semakin viral

sebagai lokasi healing di daerah Tangkak..

Gunung Ledang bukan sekadar lokasi rekreasi, ia turut dikenali melalui hikayat legenda

Puteri Gunung Ledang. Kisah ini pernah menjadi buah mulut sejak zaman Kesultanan

Melaka, tentang seorang puteri jelita yang menetap di gunung ini dan menolak pinangan

Sultan dengan tujuh syarat mustahil. Walaupun sekadar cerita rakyat, hikayat ini

memberi warna tersendiri pada Gunung Ledang, menjadikannya bukan sahaja cantik di

mata, tetapi juga kaya nilai budaya. 

Menariknya, untuk menikmati keindahan Gunung Ledang, kita tidak perlu mendaki

hingga ke puncak atau ke kawasan air terjun. Laluan kaki gunung ini sahaja sudah

cukup untuk menghadirkan rasa damai. Tidak hairanlah ia menjadi rutin mingguan ramai

penduduk setempat, malah ada juga pengunjung dari luar daerah yang sanggup datang

semata-mata untuk merasai pengalaman berjalan di laluan ini.  Bagi mereka yang ingin

berkunjung ke sini, waktu paling sesuai ialah pada awal pagi atau lewat petang. Pada

ketika itu udara terasa lebih segar, suasana lebih nyaman, dan cahaya semula jadi

menjadikan pemandangan gunung bagai lukisan hidup yang memukau. Kasut yang

sesuai sangat penting kerana laluan di kaki gunung ini memang ideal untuk briskwalk

atau jogging. Bekalan air minuman pula membantu mengekalkan tenaga sepanjang

aktiviti riadah. Dan sudah tentu, kamera atau telefon pintar jangan dilupakan kerana di

setiap sudut laluan ini ada sahaja pemandangan menarik yang menanti untuk

diabadikan. 

Bagi saya sendiri, berjalan di kaki Gunung Ledang bukan sekadar aktiviti riadah, tetapi

sebuah pengalaman untuk “reset” diri. Setiap langkah diiringi rasa syukur, setiap hela

nafas terasa lebih ringan. Gunung Ledang bukan hanya sebahagian daripada hikayat

lama, tetapi kini menjadi ruang healing moden di mana tempat manusia kembali kepada

alam. Keindahannya yang bagai lukisan hidup membuatkan kita pulang dengan jiwa

yang lebih tenang dan hati yang lebih lapang.

THE POWER OF HABIT (2012): SATU RINGKASAN

Charles Duhigg dalam bukunya “The Power of Habit: Why We Do What We Do in Life

and Business” (2012) menekankan bahawa tabiat (habits) ialah asas kepada tingkah

laku manusia, organisasi, dan masyarakat. Tabiat merupakan rutin automatik yang

menentukan kejayaan atau kejatuhan seseorang individu mahupun syarikat. Untuk

mengubah hidup maka tabiat juga harus diubah. Beliau membina hujah bahawa tabiat

terbentuk melalui satu mekanisme psikologi yang digelar sebagai “habit loop”. Model

ini terdiri daripada tiga komponen utama:

1. Isyarat (Cue): Rangsangan atau

pencetus yang mengaktifkan

sesuatu tabiat.

2.Rutin (Routine):  Tingkah laku

atau tindakan yang dilakukan

secara automatik selepas

menerima isyarat.

3.Ganjaran (Reward): Hasil atau

kepuasan yang menguatkan

tabiat tersebut untuk berulang

pada masa akan datang.

Tabiat kecil akan menghasilkan kesan besar bila dilakukan secara konsisten, seperti tabiat

jogging, makan makanan sihat, dan menulis jurnal. Duhigg berpendapat bahawa

perubahan tingkah laku dapat dicapai dengan mengenal pasti isyarat dan ganjaran,

kemudian menukar rutin yang menghubungkannya. Inilah asas kepada proses habit

change.

Selain membincangkan tabiat individu, Duhigg turut menekankan konsep “keystone

habits” iaitu tabiat teras yang berupaya mencetuskan perubahan lebih berimpak dalam

hidup seseorang. Contohnya, tabiat bersenam bukan sahaja meningkatkan kesihatan

fizikal, tetapi juga mendorong tabiat lain seperti pemakanan lebih sihat, tidur lebih

teratur, dan peningkatan disiplin kerja.

 

Buku ini juga memperluas konsep tabiat kepada konteks organisasi dan masyarakat.

Melalui kajian kes, seperti kejayaan syarikat Starbucks dan peranan tabiat sosial,

Duhigg menunjukkan bahawa tabiat kolektif dapat membentuk budaya dan mendorong

transformasi besar dalam komuniti. Syarikat yang berjaya membina budaya  yang positif

kepada seluruh warga kerjanya. Gerakan sosial seperti gerakan hak sivil di Amerika

(Civil Rights Movement) juga bermula dengan tabiat kolektif.  

 

Secara keseluruhan, “The Power of Habit” menyumbang kepada pemahaman saintifik

tentang bagaimana tabiat terbentuk, dikekalkan, dan diubah. Tabiat merupakan kuasa

besar yang membentuk identiti dan kejayaan. Rahsia kejayaan adalah faham akan

mekanisma habit loop dan membentuk tabiat yang baik. Ini membina kerangka

konseptual yang praktikal dan mudah diaplikasikan dalam kehidupan harian serta

pengurusan organisasi.

 

Rujukan: Duhigg, C. (2012). The power of habit: Why we do what we do in life and

business. Random House.

TRACKING THE GLOBAL AND MALAYSIAN SDG ACHIEVEMENT

Introduction
The Sustainable Development Goals (SDGs), adopted by the United Nations in 2015, serves as a

universal agenda to eradicate poverty, reduce inequalities, protect the environment, and promote

inclusive development by 2030. The SDG comprises of 17 goals and 169 targets that were

designed to be a global framework, but their achievements differ significantly across developed,

developing, and underdeveloped countries. While developed nations generally excel in goals

related to education, health, and infrastructure, developing and underdeveloped countries struggle

with persistent poverty, governance challenges, and environmental vulnerabilities. This paper

reviews the progress of selected African and Asian countries before providing an analysis of

Malaysia’s achievement, followed by a conclusion.

SDG achievement in African and Asian countries
African and Asian countries show mixed progress toward the SDGs. In Africa, Ghana and Uganda

have advanced achievements in health and education, while Egypt and South Africa perform

better in energy and governance. However, Somalia and Chad remain far behind due to conflict

and poverty. In Asia, China excels in poverty reduction and infrastructure, India and Bangladesh

in education and health, and Vietnam in industry and innovation. Yet, many Asian countries,

including Indonesia and Cambodia, struggle with inequality and environmental sustainability.

Overall, Asia is progressing faster than Africa, though both regions face significant climate and

inequality challenges.

SDG achievement in Malaysia

Malaysia demonstrates relatively strong progress towards the SDGs, compared to many developing

nations. The country has reduced poverty (SDG 1), from 8.4% in 2020 to 6.2%, in 2022, while

health outcomes (SDG 3) have improved, with maternal mortality dropping to 25.7 per 100,000 live

births. Economic growth (SDG 8) is stable, supported by declining unemployment (3.4%) and rising

GDP per capita. Digital connectivity, linked to SDG 17, is a strength, with internet penetration

reaching 97.7%. At the state level, Putrajaya, Kuala Lumpur, and Terengganu lead in SDG

achievement, scoring above 72%, while Sabah and Kelantan lag with scores around 63–64%.

Despite its progress, persistent challenges remain in inequality (SDG 10), climate action (SDG 13),

and biodiversity (SDG 14–15). Malaysia has achieved about 43% of SDG indicators, well above the

global average of 17%, reflecting strong institutional alignment with the 2030 Agenda. However,

future success requires addressing environmental sustainability and ensuring balanced

development across all states.

Conclusion

The global picture of SDG achievement highlights uneven progress across regions and income

groups. While developed countries remain on track in most areas, developing and underdeveloped

countries face major obstacles in inequality, climate resilience, and institutional governance. African

countries, particularly those affected by conflicts, are lagging far behind. Asian countries are moving

faster, but they still face environmental challenges. Malaysia emerges as a strong performer among

developing nations, showing measurable progress in poverty reduction, health, and infrastructure,

though challenges remain in climate action and inequality.

UNVEILING THE TRUTH: A LOOK AT AUDIT EVIDENCE

At the heart of every audit lies a crucial element: audit evidence. This is the

information auditors use to form their opinion on a company's financial statements.

The quality and reliability of this evidence are paramount, as they directly impact

the credibility of the final audit report. Auditors collect this evidence from various

sources to ensure the accuracy and completeness of financial data, assess internal

controls, and verify compliance with accounting standards.

The Five Pillars of Evidence

To get a complete picture, auditors rely on a mix of five key types of evidence, each

offering a unique perspective:

1. Physical Evidence: This involves direct observation or inspection. A classic

example is an auditor physically counting inventory to verify the records. It's one of

the most reliable forms of evidence because it provides tangible proof of an asset's

existence and condition.

2. Documentary Evidence: This is the most common type, consisting of written or

electronic records. Think invoices, receipts, bank statements, and contracts. Its

reliability largely depends on its origin; original or externally sourced documents are

considered more trustworthy.

3. Analytical Evidence: Auditors use this evidence to spot unusual trends or

relationships by analyzing financial data. For example, a sudden spike in accounts

receivable relative to sales could signal a potential misstatement. While not

conclusive on its own, it helps auditors prioritize areas for detailed investigation.

WHY ACCOUNTING MATTERS IN DAILY LIFE

When people hear the word accounting, they often picture thick files, calculators,

and complicated spreadsheets. But in reality, accounting is something all of us

practise every day whether we realise it or not. At its core, accounting is simply the

process of keeping track of where money comes from and where it goes. It is about

recording, understanding, and making decisions with confidence.

Think about how you manage your monthly salary. You know how much comes

in, how much goes out for bills, groceries, transport, and how much you hope to

save. That is basic accounting. Without writing it down or tracking it carefully, we

may spend more than we realise and end up wondering where all the money went.

Accounting provides that clarity.

The same applies to small business owners. A hawker stall operator, for

instance, may earn hundreds of ringgit a day. But unless they track daily expenses

such as raw materials, utilities, and rent, they might not know whether they are truly

making a profit. With simple records, even on paper or a phone app, they can see

patterns, cut unnecessary costs, and plan for growth.

Accounting also helps in planning for the future. Families saving for education,

holidays, or even emergencies can benefit from recording their income and

expenses. It allows them to set realistic goals, avoid debt, and prepare for

unexpected challenges. In short, accounting is not about crunching numbers. It is

about making life more secure and manageable.

There are simple tools anyone can use. A

notebook can serve as a household account book,

or you can use mobile apps that automatically

categorise spending. Even simple methods like

the “50/30/20 rule” spending 50% on needs, 30%

on wants, and saving 20% are forms of accounting

that bring discipline to our finances.

In the end, accounting matters because it

empowers us. It turns money from something that

slips through our fingers into something we can

understand, control, and use wisely. Whether you

are a student managing pocket money, a young

professional budgeting your first salary, or a

parent planning for your children’s future,

accounting gives you the tools to make smarter

choices.

So, the next time you hear the word accounting,

do not think of it as something distant or

complicated. Think of it as a friendly guide, one

that helps you see clearly, decide wisely, and take

charge of your financial journey.

WHY ACCOUNTING MATTERS IN DAILY LIFE

214



KARYA KREATIF 



AIR MATA PENYESALAN

Di celah malam kian sunyi,

Bintang sirna, bulan bersembunyi,

Aku duduk, termangu sendiri,

Mencari diri yang hilang di bumi.

Bayang silam hadir menjelma,

Menyentuh jiwa sarat derhaka,

Setiap langkah, setiap bicara,

Terukir dosa di cermin kaca.

Riak wajah yang penuh tawa,

Menutup gundah yang bergelora,

Mengejar dunia yang sementara,

Lupa janji, lupa cinta-Nya.

Air mata jatuh ke pipi,

Bukan kerana dicengkam sepi,

Tetapi kerana hati menginsafi,

Betapa jauhnya aku dari Ilahi.

Lalu terdengar bisikan lembut,

"Kembalilah hamba-Ku, janganlah takut",

Dalam sujud, aku merintih,

Memohon ampun, rahmat dan kasih.

Langkah kaki kini terhenti,

Di jalan kasih-Mu aku kembali,

Menggapai cahaya yang hakiki,

Agar hidup kembali bererti.

I AM AT THE DISPOSAL OF HIS AFFAIR

Is it pointless? Maybe it is not,

‌Is it merciless? Maybe it is not,

‌Is it emptiness? Maybe it is not,

‌Yet, this world is created to fulfill His command.

 

‌This world is created to be a test of faith,

‌This world is created to be a shadow of the next realm,

‌This world is created to be a disappointment for those with faith,

‌Yet, we still put an effort into this world in the name of faith.

 

He is the one who knows me, 

He is the one that can protect me,

He is the only one that is sufficient for me,

I am at the disposal of His affair.

‌

He knew my enemy better than me,

He knew my strength better than me,

He knew my need better than me,

I am living on His way.

IS IT YOUR TRUTH OR IS IT THE TRUTH?

‌

It began with the sparks of unriddle desires,

With whispers of doubt, 

Shaken the truth,

And forsaken the faith.

‌

Blinded with blood of pride, 

Tormented between wisdom and desires, 

The truth is veiled with sparkles of lies, 

Faith is bent for the sake of pride

‌

Is that your truth?

‌

Your truthiness unties all the ties,

Braided with despair and envy, 

When the lies decay, 

The truth may follow.

‌

LUKA DI SEBALIK SENYUMAN

Di koridor yang bergaung hiruk pagi, 

Gelak tawa ria bergema, sorakan memecah hari,

Namun di sudut bangku lama, 

ada jiwa yang layu, 

memikul beban yang bukan miliknya untuk dibawa.

Ada kelas yang kononnya berilmu,

Namun begitu kata-kata menjadi peluru,

 Jemari di layar menjadi pedang,Distinguish 

 Menusuk tanpa henti, 

seolah-olah dunia ini seakan bersetuju.

Rambut sama hitam, hati berbeza rasa, 

Diugut dicerca menjadi bahan cela,

Dan kita? Kita lihat, kita tahu,

Tetapi memilih untuk membeku suara,

Kononnya bukan perihal kita.

Dunia dengarlah, buli bukan jenaka,Distinguish 

Ia racun yang membunuh jiwa,

membunuh semangat sebelum dewasa, 

mematahkan sayap yang baru mengenal erti bebas,

Dan jika hari ini kita masih berpaling, 

siapa yang akan ambil peduli?

Jangan sampai anak-anak kita, atau hanya bayang mereka,

Meminta untuk dibela.

ORANG MELAYU KAYA DENGAN PERUMPAMAAN

